
 Ŋdi, na amesiame. Eye dzi dzɔm be magatrɔ va agbadɔa me
ŋdi sia ake, be mado gbe ɖa ɖe dɔlélawo ta egbe. Nua enye

be, kokoko la, míedzea gbagba vana, enuenu, he—hedoa gbe ɖa ɖe
amesiwo tso teƒe vovovowo va, hena gbedodoɖa la ta.

Ke azɔ míele dzodzo ge kpuie, azɔ, ayi California kple Ɣetoɖoƒe
Ƒuta takpekpewo. ke tsã ɖe miebia miaƒe gbedodoɖawo, bena Dziƒo
Mawu nave mía nu le afima ahana subɔsubɔ dzeaniwo mí.

Ɖeko megbɔ va, etsɔ ɖeka, alo etsɔ zã me, boŋue, esime zã tsi. Ke
etsɔ si va yi enye ɖeka le…Enyo, egbetɔagbe, kple etsɔ si va yi, wonye
ŋkuɖodzi ŋkeke gãwo dometɔ ɖeka le nye agbe me. Menya, ame eve
alo ame etɔ̃ teti, le xɔa me siwo nye ɖaseɖilawo le Aƒetɔ la ƒe vava ŋu,
etsɔ si va yi, le afima. Eye nu wɔnuku, gã aɖe dzɔ, esike ɣeyiɣi mele
asinye be mabɔe na mi ŋdi sia o. Gake ɖewohĩ le Kwasiɖagbe si gbɔna
ŋdi, hafi míadzo la, ɖewomahĩ ɣeyiɣi anɔ asinye, le Gbedeasi la me,
be—be mabɔe na mi. Ne Aƒetɔ la lɔ̃ la, mava teti, be mado gbe ɖa ɖe
dɔnɔwo ta, Kwasiɖagbe ŋdi. Ate ŋu anye be míadzo le ŋdɔ me, ne ele
bɔbɔe, ayi San Jose ƒe takpekpea me le San Jose, California. Eye ne
miaƒe amea ɖewo gogo afima, le Ɣetoɖoƒe Ƒuta la, ema, míexɔe se
be, eyae ɖewohĩ lanye gaƒoƒo ma si menɔ mɔ kpɔ na, eteƒe didi, nye
subɔsubɔdɔ ƒe tɔtrɔ si ava la. Ke egogo ale gbegbe, mesusu be ele eme
va ge etsɔ si va yi. Eye mexɔe se be ava kpuie azɔ, ke aƒo ta na nusianu
si míekpɔ kpɔ alo se kpɔ vaseɖe fifi la ta, sasãsa. Azɔ, miɖo ŋku dzi
be, ema nye ALE AƑETƆ GBLƆ ESI. Mikpɔea? Eye ekema míele mɔ
kpɔm nɛ, ga sia game.

Ke takpekpe wɔwɔ le mía ŋu fifia le asiɖoƒe. Mexɔ se be nenemae,
menye nenemaea, Gene? Le asiɖoƒe, le San Jose, California. Ke anye
ŋkeke ewo ƒe takpekpe, adze egɔme tso ŋkeke 20 lia dzi, va ɖo 29,
le—le San Jose. Azɔ, minɔ ŋku ɖom mía dzi eye míanɔ gbe dom ɖa
ɖe mía ta.

Azɔ esusɔ abe, ne míedo go ɖe game dzi la, esusɔ abe gaƒoƒo
ɖeka kple afã na mí fifia, be míadze míaƒe gbedodoɖa ɖe dɔlélawo
takpekpe la gɔme atsɔ he Nya la vɛ. Ŋdi sia la, metia, Ŋɔŋlɔ kpuie
aɖe, le teƒe eve le Biblia me, be maƒo nu tso eŋu.

Gake hafi míaƒo nu la, mina míabɔbɔ míaƒe tawo ɣeyiɣi via ɖe,
hena gbedodoɖa.
2 Mawu amenuvela gã, míete va Wò amenuveve zikpui la gbɔ
ɖokuibɔbɔtɔe ŋdi sia, abe vi madzemadzewo ene, gake míeva kple

xɔse dzadze ɖe Mawu dzi, si wona mí to Gbɔgbɔ Kɔkɔe la dzi, kple
Eƒe Anyinɔnɔ le mía dome tegbe la dzi. Kple to ŋugbedodo aɖe si
Aƒetɔ Yesu wɔ dzi, bena ne míeva ɖokuibɔbɔtɔe hebia nane le Eƒe Ŋkɔ
me la, woaɖo míaƒe kokoƒoƒo ŋu. Eyata, míetrɔ le míaƒe dzedzenawo
dzi kpɔm o, elabena ɖeke hã mele mía si o, gake míetrɔ le Kalavaria
ƒe dzedzenawo kpɔm, afisi Mawu ƒe Vi la tsɔ amenuveve ke mi le
faa. Ke beblie míate ŋu atsi aɖatsi siwo tsra ɖo míaƒe ve me la nu,
ne míebu mí, ame madzemadzewo ŋu, kple alesi to Eƒe amenuveve
me le Kalvaria afima la Wòwɔ esia na mí, ale be woate ŋu ate mí ɖe
Mawu ŋu kpuie, gɔ̃ hã de ƒomedodo la me. Ke azɔ míezu viŋutsuwo
kple vinyɔnuwo Nɛ.
3 Eye míeva ŋdi sia, Aƒetɔ, le xɔ sue sia te, be míakɔ mía ɖokuiwo
ŋu, hena subɔsubɔ, hele míaƒe nuvɔw̃o me ʋum, eye—eye hena
Mawume subɔsubɔ. Míexɔ se be Ànɔ anyi kpli mí ahana mí gbɔgbɔme
nugɔmesese le Wò vava si gogo la ŋu, ale be míate ŋu adzra míaƒe
dziwo ɖo gbesiagbe hena nudzɔdzɔ gã ma si míele mɔ kpɔm na anɔ ƒe
akpe nanewo esi. Vavã la dzɔdzɔmea katã le ŋeŋem, hele ɣli dom na
gaɖeɖe. Eye le mía me la, Aƒetɔ, míaƒe gbɔgbɔwo le eme ʋum atraɖie,
bena, “Mɔzɔlawo kple amedzrowo míenye, eye afii menye mía de o,
ke míele Du Si ƒe Tula kple Wɔla nye Mawu la dim.” Míele mɔ kpɔm
be ɣeyiɣi dzeani ma nava.
4 Aƒetɔ, míedi be míaɖo ŋui le takpekpe siawo me, esi míeva ƒo ƒu
ɖe afisia, be míado gbe ɖa ɖe Viwò siwo le dɔ lém hele fu kpem la
ta. Eye míebia bena Nàdo go mí egbe le mɔ tɔxɛ aɖe dzi, be nàyɔ dɔ
dɔlélewo kple dɔvɔw̃o katã le mía dome. Ke ate ŋu anye be, Aƒetɔ,
ŋugbedodo sia si ŋu meƒo nu le va yi medidi o, le nye gododo kpli
Wò me le afima etsɔ si va yi, le ŋukekekeli ƒe dzedze megbe teti, kple
alesi Èɖo kpe edzi gaɖo kpe edzi zi geɖe. Eye míele esem be gaƒoƒo
la tu aƒe. Ke na be esia nanye ŋkeke la, Aƒetɔ, si esia nava me, si
dzi Nàtrɔ subɔsubɔdɔ la le, Aƒetɔ, zu nane si me Wò dukɔ la akpɔ
amenuveve le wu.
5 Ke azɔ, Fofo Mawu, miedi be míado gbe ɖa ɖe amesiwo le afisia
la ɖeɖe ta o, ke boŋ ɖe esiwo kaka ɖe xexeame katã, nye hiãtɔwo, le
gbɔgbɔme kple kodzogbeme siaa. Tsɔ woƒe, Oo Aƒetɔ, dzimedidiwo
na wo, elabena Viwòwo le ʋiʋlim le ŋkeke siawo me. Futɔ la ƒe
teteɖeanyi sesẽ ŋutɔ, gake Wò ègasesẽ wu. Elabena woŋlɔ ɖi bena,
“Amesi le mia me la Etri akɔ wu amesi le xexeame.” Le esia me míeɖu
dzi. Ƒo nu na mí to Wò Nya ŋlɔɖi la me. Eye ne míedzo ŋdi sia la,
míagblɔ abe amesiwo tso Emaus ene be, “Ɖe míaƒe dziwo melé dzo le
mía me esime Wònɔ nu ƒom na mí le mɔa dzi o ɖe?” Míebiae le Yesu
ƒe Ŋkɔ me, Amesi na ŋugbedodo la. Amen.

6 Mele nu xlẽm azɔ le teƒe eve le Mose I ƒe Agbalẽ me. Woakpɔ
woƒe ɖeka le ta 24 lia me, adze egɔme tso kpukpui 56 lia dzi, heyi
dzi alea.

Eɖo ŋu na wo bena, Migasikam ɖi o, YEHOWA na nye mɔzɔzɔ
dze edzi nam; eyata mido mɔm ne mayi nye aƒetɔ gbɔ.
Eye wogblɔ bena, Míayɔ nyɔnuvi la vɛ, bena míabia eya ŋutɔ

ase.
Tete woyɔ Rebeka vɛ, eye wobiae bena, Àyi kple ŋutsu sia?

Eɖo ŋu bena, Ẽ mayi.
Eye wodo mɔ wo nɔ-…wo nɔvi Rebeka, kple amesi na noe le

ɖevi me la, kpe ɖe Abraham ƒe dɔla ŋuti,…
Eye woyra Rebeka, gblɔ nɛ bena, Wò mía nɔvinyɔnu, nadzi

ame akpe nanewo, eye viwòwo natsɔ woƒe futɔwo ƒe duwo anyi
domee.

7 Eye le Mose I 22, kpukpui 15 lia me la, míele exlẽm.
Eye YEHOWA ƒe dɔla gayɔ Abraham zi evelia tso dziƒo,
Hegblɔ bena, Meta ɖokuinye, YEHOWA ye gblɔe, elabena esi

nèwɔ nu sia, eye mète wò-…mète wò tenuvi ɖeka lam o la:
Eyata le yayra me la mayra wò geɖe ŋutɔ, eye le agbɔsɔsɔ me

la viwòwo asɔ gbɔ fũ abe dziƒo…ɣletiviwo, kple ƒuta…ke ene;
eye wò dzidzimeviwo atsɔ woƒe futɔ ƒe agbo anyi domee;
Eye wò dzidzimeviwo me woayra anyigba dzi dukɔwo katã

le; elabena èɖo to nye gbe.
8 Azɔ Aƒetɔ natsɔ Eƒe yayrawo akpe ɖe Eƒe Nyawo ƒe xexlẽ ŋu. Azɔ
medi be matsɔ, ne woayɔe be tanya la, nye tanya ŋdi sia, gbã, enye,
“Dodokpɔ doŋgɔ na ŋugbedodo ƒe agbowo.” Eye tanya la enye: Anyi
Dome Kple Futɔ Ƒe Agbowo.
9 Mawu nɔ tɔgbuigã la dom kpɔ, elabena Ewɔ ŋugbedodo aɖe nɛ.
Eye ne Mawu do ŋugbe la, Edina be yeakpɔ kakaɖedzi bena nenem
mea dze na ŋugbedodo la, hafi Wòawu nusi Wògblɔ alo nusi ŋugbe
Wòdo la nu. Ekema wodo ŋugbe na Abraham bena woayra xexe blibo
la to eƒe nuku la dzi, bena ele vi dzi ge. Eye, vi sia la, tso eyama me
Nuku si ayra anyigba blibo la ado go le. Eye Abraham, esime wonae
ŋugbedodo la, exɔ ƒe blaadre vɔ atɔ;̃ eye Sarah, srɔã, xɔ ƒe blaadẽ
vɔ atɔ.̃ Gake Biblia gblɔ na mí bena Abraham meke ɖi le Mawu ƒe
ŋugbedodo ŋu, le dzimaxɔse me o, hafi esẽ ŋu le xɔse me boŋ, eye
wòtsɔ bubu na Mawu. Ke Mawu, ɣeyiɣi ɖe ɣeyiɣi dzi, doe kpɔ, ke
eva ɖo dodokpɔ mlɔetɔ la gbɔ hafi yayra la nava me.
10 Ke nenemae wòle kpakple Abraham ƒe Nuku la katã. Mawu nana
dodokpɔ mlɔetɔ ma hafi Ana ŋugbedodo la. Eye ne ele bɔbɔe la,

madi be magblɔ nyaa ɖe le afisia, nye ŋutɔ, gake malé eme ɖe asi.
Dodokpɔ mlɔetɔ ma, be woakpɔ alesi nàwɔ nu ɖe eyome. Eye esi
Wòwɔ dodokpɔ sia na Abraham la, Ekpɔ Abraham nuteƒewɔlae alesi
wònɔ hafi dze egɔme. Yayra ka wòanye ŋdi sia ne mí amesiwo xɔ
Eƒe dɔyɔyɔ ŋugbedodo la mianɔ tsitre nuteƒewɔlae abe alesi míenɔ
esime míetsi tre ɖe afisia xɔ esia. Meka nusi dɔkita gblɔ o, nɔ tsitre
nuteƒewɔlae nenema ko.
11 Eye esi wòwɔ esia la, eye metee eƒe tenuvi la kura o, gake esusɔ
vie be wòaɖi yi ɖe Isak ƒe dɔme, atsɔ gblẽ ye ŋutɔ ƒe ɖaseɖiɖi la dome.
Eɖi ɖase, ƒo xlã anyigba si li wònya la katã dzi, bena yele vi sia dzi
ge. Emegbe esi vi sia va vɔ la, wobia tso esi be wòagbugbɔ ɖe megbe,
eye wògblẽ mɔkpɔkpɔ ɖeka hɔ̃ si le esi bene eƒe ɖaseɖiɖi la nava me
la dome. Eye esi Mawu kpɔ be ewɔ nuteƒe na xɔse ma si wòɖo ɖe
Mawu dzi la, Mawu kpɔ nu tso dziƒowo Hegblɔ be, “Meta Ɖokuinye
be mayra wò ana nàsɔ gbɔ, eye wò nuku la atsɔ eƒe futɔ ƒe agbo anyi
domee.” Ŋugbedodo kae nye si!
12 Eye Rebeka, si ava zu ŋugbedodo vi, tɔxɛ, si wolala dada la, esime
woyɔ eya hã va dodokpɔ mamle gbɔ, kuɖe dzro ŋutsu aɖe si mekpɔ
kpɔ tsã o ŋu. Ɖeko wòkpɔ Gbɔgbɔ Kɔkɔe ƒe dɔwɔwɔ. Esime edzilawo
mete ŋu tso nya me kɔtɛ nenye be ayi kple amedzro sia alo mayi o
la, be wòava zu ŋutsu si mekpɔ kpɔ o ƒe srɔ,̃ wokplɔe daɖe dodokpɔ
mlɔetɔa ŋgɔ. “Miayɔ nyɔnuvi la vɛ ne eya ŋutɔ naƒo nu. Miase tso eƒe
nu me ɖe wòayi mahã, ẽ alo o.”
13 Nenemae wotsɔnɛ ɖo Mawu ƒe Nuku ɖesiaɖe ŋku mee. Ele be
wòatso wò nu me. Mawu di be yease nya tso gbɔwò.
14 Ale esime wodae ɖe dodokpɔ ŋku me la, mehe ɖe megbe kura
minuti ɖeka hã o. Egblɔ be, “Mayi.” Melɔ̃ esia. Menye, “Mina mabu
tame o. Mina madzro eme o.” Exɔ nyaƒoɖamenu blibo. Emae nye
amesiwo Mawu ate ŋu azã, ne èxɔ nyaƒoɖamenu blibo bena Mawu
alé Eƒe ŋugbedodo me ɖe asi. Egblɔ be, “Mayi.”
15 Eye eƒe amewo ɣemaɣi la, wosi ami na wo alegbegbe, ɖewohĨ
womenyae o, gake wogblɔ nya ɖi esi woda asi ɖe wo nɔvinyɔnu la,
kple wo vi nyɔnuvi la dzi; ɖetugbui nyakpɔ, Yudatɔ sia, esime wokɔe
ɖo kposɔ dzi heɖoe ɖe dzro nyigba dzi, ɖe ame tutɔwo dome. Gake
Nane nɔ wo dzi. Wogblɔ be, “Wò nuku la natsɔ eƒe futɔwo ƒe agbo
anyi domee. Nazu akpe nanewo dada.”
16 Eye, egbe la, ameƒome ma kple Mawu ƒe dukɔ wonyã wo tso
ƒu nu yi ƒu nu, le xexeame katã. Le tsitretsitsi ma me la woanɔ abe
Dziƒo ɣletiviwo ene, esime kekeli keklẽ mawo axɔ woƒe tsitrenɔƒe, esi
woanɔ dziŋgɔli me zɔm. Eye ne wova la, woanɔ abe atsiaƒuwo ene le
ɣemaɣi me…alo ƒutakewo ene. Woasɔ gbɔ anye akpe nanewo.

17 “Wò nuku atsɔ eƒe futɔ ƒe agbo anyi domee.” Eyae nye ŋugbedodo
si dzi Mawu ka atam ɖo, “Abraham ƒe nuku.”

Ekema, to Eƒe Gbɔgbɔ Kɔkɔe la me, esi wokpɔ be vidada la hã le vi
la ƒe akpa ɖe nye ge la, elabena wonye ŋutilã la ƒe akpa ɖe, hã. Ekema,
Gbɔgbɔ Kɔkɔe la nɔ dɔ wɔm to amesiawo me, hegblɔ be, “Eya…Wò
Nuku la atsɔ eƒe futɔ ƒe agbo anyi domee.” Ekema, ɖe Mawu nɔ atam
kam bena Eya atsɔ eƒe futɔ ƒe agbo anyi domee, ekema tsitrenɔƒe kae
ma esia da Mawu gbagbe ƒe Hame la ɖo?
18 Míenye Abraham ƒe Nuku. Elabena, míawo, esi míeku le Kristo
me la, míezu, míedo Abraham ƒe Nuku eye míenye domenyilawo
kpakplii, le atamkaka ŋugbedodo ɖeka ma te. Míenye Abraham ƒe
Nuku, eye míenye ŋugbedodo ɖesiaɖe si wonae la ƒe domenyilawo.
Gake ne dodokpɔwo va la, ɣemaɣie míegena. Gake nyemexɔ se be
Abraham ƒe Nuku vavã age o. Woatsi tre kalẽtɔe le nuteƒewɔwɔ me
abe alesi Abraham nɔ ene.
19 Azɔ míekpɔ bena Mawu mate ŋu agblɔ naneke alo—alo ado
ŋugbe aɖeke o negbe ɖe Wòawu enu. Ele be Wòawɔ nenema bene
wòanye Mawu. Ƒe geɖewo le esia megbe la, esime amesiawo ke, esi
dukɔ ma ke, Abraham ƒe nuku la nɔ woƒe mɔzɔzɔ me, yina ɖe ŋu—
ŋugbedodo nyigba dzi la, agbo aɖe tsi tre, hetso ɖe eŋu, ke ye ŋutɔ
nɔvia ye, Moab, si gblɔ be, “Màto nye anyigba dzi ava yi o. Makpɔ
egbɔ be màto nye anyigba dzi ava yi o.”
20 Egblɔ be, “Ne míaƒe nyiwo ɖu miaƒe gbe alo no miaƒe tsi la, míaxe
fe na mi ɖe eta.”

Gake egblɔ be, “Mèle anyigba sia dzi to ge ayi o.”
21 Gake Mawu ƒe ŋugbedodo nɔ te sesiẽ. Ale woyi ɖayɔ woƒe
nyagblɔɖila, Bileam, hekplɔe vɛ be wòaƒo fi ade dukɔ la. Ke esiae
nye nusi wògblɔ. Wodze agbagba be yewoatsɔ nuku yayra la ƒe akpa
vɔẽtɔ wu afiae, gake Mawu ya tsɔ eƒe akpa nyuitɔ wu fiae. Egblɔ
be, “Amesiame si aƒo fi de Israel la woaƒo fi adee, eye amesiame
si ayrae la woayrae.” Eye wotutu mɔxenuawo ƒu anyi eye Israel tso
eme to sɔsɔegbewo. Mawu do ŋugbe nɛ be atsɔ eƒe futɔ ƒe agbowo
anyi domee.
22 Emegbe, le ƒe geɖewo me la, amea ɖeka aɖe va si ƒe ŋkɔ enye
Daniel, esi tso Fiaƒome Nuku sia ƒe fli me, kple le ŋugbedodoawo ƒe
fli me, elabena enye Abraham ƒe Nuku. Eye Mawu tiae hafi woɖo
xexeame gɔme anyi, be wòanye Eƒe nyagblɔɖila, eye wònɔ agbe
kalẽtɔe hewɔ nuteƒe. Eye gɔ̃ hã le dzronyigba dzi la, eɖo tame be,
“Nyemagblẽ kɔ ɖo na ɖokuinye kpe ɖe wo ŋu o.” Emae nye Abraham
ƒe Nuku vavãtɔ la; ele agbe le anyigba bubu dzi, le agbe le dukɔ

bubu dome, gake hã ewɔ kalẽ na ŋugbedodo ma. “Nyemagblẽ kɔ ɖo
na ɖokuinye kpe ɖe wo ŋu o. Manɔ te sesiẽ.”
23 Mawu doe kpɔ abe alesi Wòwɔ na fofoa, Abraham ene. Eye fia
la gblɔ be, “Loo nànɔ abe mía dometɔ ɖeka ene eye asubɔ alesi
míesubɔna, alo matsɔ wò ade do si yɔ fũ kple dzata dɔwuitɔwo
la me.”
24 Daniel, abe Abraham fofoa ene la, egblɔ be, “Nàte ŋu atsɔm ƒu
gbe ɖe dzatawo ƒe do me faa, gake nyemele ta de ge agu na wò legba
aɖeke o. Nyemele wò subɔsubɔ yɔyrɔe la xɔ ge o. Maɖi anukware na
Yehowa.”
25 Eye ale aɖikadodo la va le afima. Fia la lé eƒe ŋugbedodo me ɖe
asi hekɔ nyagblɔɖila la, alo na wokɔe ƒu gbe ɖe dzatawo ƒe do me.
Eye esi dzatawo, Daniel ƒe futɔ, lu ɖe nyagblɔɖila dzi la, Mawu lé
Eƒe ŋugbedodo me ɖe asi. Etsɔ eƒe futɔ ƒe agbo nyi domee. Mawu
na Mawudɔla aɖe tsi tre ɖe afima le dzata mawo ŋku me, hexɔ agbo
la. Mawu léa Eƒe ŋugbedodo me ɖe asi. “Atsɔ eƒe futɔ ƒe agbo anyi
domee.” Mawu gblɔ nenema.
26 Emegbe ame etɔ̃ aɖewo wonɔ afima siwo fia adzɔgbe be yewoawɔ
nuteƒe na nya la, amesiwo nye Abraham ƒe Nuku vavã, ke woawoe
nye Shadrach kple Meshach kple Abednego, eye wotsɔ wo ɖo
dodokpɔ ŋku me. Eye wogblɔ be, “Ne miede ta agu ne miese saŋkuwo
ƒe ƒoƒo kple kpẽwo ƒe ɖiɖi o la, ne miegbe bɔbɔ na míaƒe kɔnyinyi,
hete ɖa le numawo siwo miele—miele tsitre na ŋu o la! Ke mi katã
miefa, alekee hã. Miaƒe kɔnyinyi la menyo wu ame bubuwo tɔ o.”
Ɖe míesena numa ɣesiaɣi oa? Gake Yesu Kristo ƒe—ƒe subɔsubɔ la to
vovo. Eƒe tsitretsitsi ƒe ŋusẽ la to vovo. Míenye dukɔ si to vovo, dukɔ
tɔxɛ, fia nunɔlanyenye aɖe. Mawu nana vovototo la.
27 Gake esi wogblɔ be, “Ele be miatrɔ zu mía dometɔ ɖeka la.” Ate
ŋu anyo na Shadrach kple Meshach kple Abednego ne ɖe wodi be
yewoazu wo dometɔ ɖeka, gake womazu amedzroawo dometɔ ɖeka
gbeɖe o. Azɔ, wogblɔ be, “Ne miewɔe o la, agbo aɖe ʋu ɖe egodo
afisia yi kpodzo gbɔ, si míate ŋu aʋu atsɔ mi ƒu gbe ɖe eme, ke anyo
na mi be miazu mía dometɔ ɖeka.”
28 Woaɖo ŋku ŋugbedodo la dzi. Wona wozɔ tẽ yi kpodzo bibi la
gbɔ. Eye esi woʋu agbo la hetsɔ wo ƒu gbe ɖe dzo bibi la me la, si nye
futɔ si afiã wo la, wotsɔ woƒe futɔ ƒe agbowo nyi domee. Mawu dɔ Ye
ŋutɔ Via ɖa ɖe dzo ƒe aɖe mawo me hena ya la me fa, eye wòƒo nu
kpli wo esime wogale eme afima. Mawu ƒe ŋugbedodo la nɔ te sesĩe.
Wotsɔ futɔ ƒe agbo la nyi domee. Wodo wo kpɔ gbã, emegbe wotsɔ
futɔ ƒe agbo la nyi domee.

Ɖe menye Yesu enye Amesi do ŋugbe la oa? “Ne mieɖia ɖevi sue
sia dometɔ ɖeka nu la, anyo na mi wu be woatsɔ te ati ɖe kɔ na mi
eye woatsɔ mi aƒu gbe ɖe atsiaƒu ƒe gogloƒe. Miegaɖia ɖevi sue siawo
siwo xɔ Dzinye se la nu gɔ̃ hã o. Eye dzesi siawo lakplɔ amesiwo xɔ
Dzinye se la ɖo.”
29 Ena vovototo. Eɖe amesi xɔe se kple amesi mexɔe se o la fia.

Le afima, ɣesiaɣi la, amehatsotso etɔãwo li, sie nye: dzimaxɔsetɔ,
amewɔɖokui-xɔsetɔ, kple xɔsetɔ. Gake mɔnu aɖe le Mawu si be
wòaɖo kpe amesi nye xɔsetɔ dzi. Xɔsetɔ ma tsia tre kplikpã ɖe nusi
Mawu gblɔ be enye Nyateƒe la dzi. Ɛ.̃
30 Eliya ye, Tisbitetɔ la, esime wòva ɖo aɖikadodo dzi, ale gbegbe
be wòsusu be ye ɖeka koe susɔ le dukɔa me si gale agbe na Mawu.
Eye fia la le dodokpɔ aɖe da ge ɖe edzi. Eye woti eyome. Ke nenem
fianyɔnu sue, nusisiɖemola, si ƒe ŋkɔ enye Jezebel, ti eƒe agbe yome.
Eye esi wòva ɖo aɖikadodo dzi la, Eliya tsɔ eƒe futɔ ƒe agbowo nyi
domee hetrɔ dukɔ blibo la ɖe Mawu ŋu. Mawu léa Eƒe ŋugbedodo
me ɖe asi.
31 Mose ye, esime eya hã le fiaƒome Nuku sia ƒe fli me vɔ la,
Abraham ƒe Nuku la, esime wodɔe ɖe Egipte, be yeaɖe Israel viwo;
eye Mwu nɛ dzesiwo kple nukunu siwo wòawɔ, be wòaƒo anyigba,
eye wòahe akpɔkplɔwo, kple togbatowo, kple viviti, kple tsikpe,
kple tsidzadza, kple dzo vɛ, eye wòwɔ nukunu siawo katã. Gake, esi
wòkplɔ wo do goe kpakple Yehowa ƒe asi la, Ɣeyiɣia ɖe va ɖo esime
wòva kpe agbo si le eya kple ŋugbedodonyigba la dome. Ƒu Dzĩ la le
afima, mɔxenu si tso mɔ la me. Womimi ɖe Farao ƒe aʋakɔ, towo, kple
gbedziwo, kple Ƒu Dzĩ la ƒe domedome. Gake Mose zɔ yi ŋgɔ hetsɔ
eƒe futɔ ƒe agbo la nyi domee, hetso Ƒu Dzĩ la, to anyigba ƒuƒui dzi
esime wozɔ ʋuʋudedi mɔ aɖe dzi. “Atsɔ futɔ la ƒe agbo anyi domee.”
Mawu gblɔ nenema, ke nya ma vɔ.
32 Anɔ ƒe ʋeea ɖewo ko esime dodokpɔwo va, eye hame la katã
ʋuʋu, abe alesi wonɔna bɔbɔe ŋutɔ na amewo ƒe ƒuƒoƒea ɖe be wòawɔ
ne nane wɔ sigbe mele dzɔdzɔm alesi wòdze be wòanɔ o la. Mawu
wɔnae nenema. Mawu hea xaxa sesẽwo va hamea me, “Vi ɖesiaɖe si
va Mawu gbɔ la ele be woadoe akpɔ, akɔe akpɔ, awɔ dodokpɔ nɛ.”
Eɖe mɔ be dɔléle ƒo wò. Eɖe mɔ be dɔvɔw̃o va dziwò, be wòado wò
kpɔ eye wòakɔ wò kpɔ, be wòatsɔe afia xexeame bena vavã la ènye
Abraham ƒe Nuku. Eɖe mɔ le eŋu le Eya Ŋutɔ ƒe lɔlɔñu me. Eɖe mɔ le
dzɔgbevɔẽwo ŋu. Eɖe mɔ na xɔl̃ɔw̃o be woatsi tre ɖe ŋuwò. Eɖe mɔ
na nusiawo katã, heɖe asi le abosam ŋu, be wòate wò kpɔ. Ke eya awɔ
nusianu gake mate ŋu ɖe wò agbe ɖa o. Ate ŋu axlã wò ɖe dɔléba dzi.
Ate ŋu atrɔ wò aƒelikawo tsitre ɖe ŋuwò. Ate ŋu atrɔ hame la tsitre

ɖe ŋuwò. Ate ŋu awɔ nu ɖesiaɖe kloe, ke enye Mawu ƒe lɔlɔñu nɛ be
wòawɔe. Wofia mí be exɔ asi wu sika, na mí.
33 Nukae kuɖe Abraham kple Isak ya ŋu, le toa dzi, amesi wona
ŋugbedodo la? Eye eƒe nuteƒewɔwɔ kple eƒe nunya, kple eƒe xɔse le
Yehowa dzi, enye to ema, ema ɖeka ko mee, Mawu kpɔ afii gblɔ
bena, “Eƒe Nuku atsɔ eƒe futɔ ƒe agbowo anyi domee. Meta Ɖokuinye
be mawɔ nusiawo.” Amea ɖeke meli si lolo wu Wòate ŋu ata o, ke
Eta Eɖokui.

Ekema, ne Eɖe mɔ be woado Abraham kpɔ ɖo ɖoƒe mlɔetɔ ma
la, Ele be wòado nye kpli wò hã kpɔ ɖo ɣeyiɣi mamle ma, tiatia ƒe
ɣeyiɣi ma si me nusianu ka ɖa le ŋuwò. Wò ɖeka wòle be natsi tre
ɖe afima. Aleluya! Nenemae.
34 Wò ɖeka nɔ tsitre. Zɔ yi afima nagblɔ be, “Ne Ewum hã, maɖo ŋu
ɖe Eŋu.” Emae nye Abraham ƒe Nuku. Emae nye Amesi na ŋugbedodo
la. “Meka nusi ame mamleawo gblɔ o, ame mamleawo wɔ o la; na
nye kple nye aƒe ya, míasubɔ Mawu.” Egblɔ be, “Ne ame susɔeawo
gblɔ be, ‘Viɖea ɖeke mele numetoto la me o. Enye zitɔtɔ ƒe hatsotso
aɖe ko; na nye kple nye aƒe ya, míasubɔ Mawu.”

Ke medi be maxɔ ɖe nusi Paulo gblɔ le afisia tututu dzi, agblɔ
be, “Le mɔ si woyɔ be ‘kɔmamã’ dzi la mele mía fofowo ƒe Mawu
la subɔm.”

“Ne ameŋugblẽlawo gava hamea me hã, ne ahomwo gava hã, eye
ne aʋatso nyagblɔɖilawo ɖesiaɖe ƒomeviwo kple nusianu va amewo
dome le hamea me, kple le aƒelikawo dome kple nusianu hã; gake
na nye kple nye aƒe ya la, míasubɔ Aƒetɔ. Ne amewo katã dzudzɔ
vava, eye ne hamea fa, megatsɔ ɖeke le me o hã; nye kple nye aƒe ya,
míasubɔ Aƒetɔ. Ne eganye be wodo gbe ɖa ɖe amea ɖe ta eye mekpɔ
dɔyɔyɔ o hã la; ema mewɔ naneke le eŋu o; na nye kple nye aƒe ya,
míasubɔ Aƒetɔ.” Dodokpɔwo kple dodokpɔmetotowo.
35 Amewo menye vodada manɔŋue o, gake Mawu ya nyee. Ame,
ne ètsɔ wò susu ɖo ame dzi la, ele vodada wɔ ge. Ɖewomahĩ menye
lɔlɔñutɔe o, gake ele ewɔ ge. Mawu ɖe mɔ be wòawɔe ale be Wòate
ŋu aʋuʋu wò xɔse ɖa le ame dzi. Míaƒe xɔse mele ame ƒe nunya me
o, ke boŋ le Yesu Kristo ƒe tsitretsitsi ƒe ŋusẽ me. Afimae Abraham
ƒe Nuku vavãtɔ la dzudzɔa woƒe ŋugbedodo ɖo. Elabena, woate ŋu
anye Abraham ƒe Nuku dzàa ne woxɔ Gbɔgbɔ Kɔkɔe ko. Gbɔgbɔ
Kɔkɔe manɔmee la womenye Abraham ƒe Nuku o. Xɔse ɖeka ma si
nɔ Abraham me lae vana xɔsetɔ me. Meka nusi dzɔ alo tsitretsitsi la
o, xɔsetɔ zɔa tẽ ɖoa ta ŋgɔgbe.
36 Ŋkutsalawo trɔ gbɔ hegblɔ be, “Oo, enye—enye abunɛnya be
woatee kpɔ. Mehiã be miagayi ŋgɔ o, elabena ame mawo dzɔtsu ale

gbegbe le afima. Eye dziɖuɖu triakɔ aɖe le wo si, eye akplɔwo le—le
wo si, ke, tsyo, gɔ̃ hã míele abe ʋetsuviwo ene le wo xa.”
37 Nyemenya o, gake mexɔ nyaƒoɖamenu be maxɔe se be Yosua
la amevimea ɖe ko wònye, ŋutsu sue, tukuia ɖe ko. Mate ŋu akpɔe
wòti kpo, dze—dze aɖakago aɖe ƒomevi dzi, hegblɔ be, “Ŋutsuwo
kple nɔviwo,” na ame milion eve sɔŋ, “míesu te glo be míaxɔ wo.”
Mikpɔea? Nukaŋutie? Abraham ƒe Nuku lae le afima. Mawu na
ŋugbedodo la. Eyae nye woƒe domenyinyi. Mawu na ŋugbedodo la.
Meka nusi tsitretsitsi la nye o, Abraham ƒe Nuku vavãtɔ la gblɔ be,
“Míate ŋu axɔe elabena Mawu tsɔe na mí.”
38 Afimae míetsi tre ɖo ŋdi sia. Afimae Mawu gbagbe ƒe Hame la tsi
tre ɖo. Nyemetsɔ le me na nusi ame tutɔ aɖe gblɔ o, nusi dɔkita gblɔ
o, nusi nusianu, nusi dzimaxɔsetɔ gblɔ o, míesu te glo awɔ nusianu
sie ava tu mí. Míenye Abraham ƒe Nuku, eye míatsɔ míaƒe futɔ ƒe
agbo anyi domee, meka nusi futɔ la nye o. Mawu na ŋugbedodo la.
Emae nye wo tɔ, woƒe domenyinyi.
39 Dɔyɔyɔ nye wò domenyinyi. Ɖeɖekpɔkpɔ nye wò domenyinyi.
Gbɔgbɔ Kɔkɔe nye wò domenyinyi. Ke mawunyagblɔla gã, akpewo
kple bubuawo le anyigba la dzi egbe, le gbɔgblɔm be, “Mele nenema
o.” Ke Abraham ƒe Nuku la nya be nenemae. Wozɔ tẽ ɖe dzi hetsɔ
woƒe futɔ ƒe agbowo nyi domee. Mawu gblɔ be woawɔe. Woxɔ edzi se
elabena enye ŋugbedodo. “Eƒe Nuku la atsɔ futɔ ƒe agbo anyi domee.”
Azɔ miele dodokpɔwo me to ge, xaxawo.
40 Ke Yosua tɔ te ɖe afima, nuteƒewɔlae. Ŋutsu sue la gblɔ be,
“Nyemetsɔ le eme alesi wotriakɔ o. Nyemetsɔ le me na akplɔ si
ƒomevie le wo si o, alesi du la ƒe gliwo kɔkɔ o, kple alesi wòlolo
o. Míaƒe ŋugbedodo lae nye, bena, ‘Mawu ƒe viwo ƒe Nuku la atsɔ
agbo la anyi domee,’ eye míeyina be míaxɔ wo. Míesu te glo akpe
akɔ wo.” Oo, emae nye Nuku vavã la.
41 Wodzi wo dometɔ geɖewo, tso nuku dzɔdzɔmetɔa me, Wobe,
“Ɖeko míete ŋu le ewɔ ge o. Mehiã be míatee akpɔ o. Mikpɔea,
mímesɔ gbɔ o. Mímede wo nu o; míenye nu ɖesiaɖe.” Meka nusie
o, mele…Wonɔ nusi kpɔm ŋku le la…dzi kpɔm. Ke Yosua ya nɔ nusi
Mawu gblɔ la dzi kpɔm.
42 Abraham ƒe Nuku la mekpɔna kodzogbe nuwo ƒe naneke dzi o.
Wokpɔna nusi Aƒetɔ gblɔ la dzi. Eyae nye ŋugbedodo la. Nuka wòanye
nenye be Abraham kpɔ kodzogbenu dzi? Le nyɔnua ɖe si xɔ ƒe alafa
ɖeka gbɔ la…Blaasieke, wòxɔ. Eye eya xɔ ƒe alafa ɖeka. Eye wònɔ
egbɔ tso keke esime wònye ɖetugbui sue, eye eya hã nye ɖekakpui
sue, ke nuku menɔ esi o. Mekpɔ nenem nuwo dzi o. Egblɔ be yebu
nu mawo sigbe ɖe womeli o ene, elabena nusi Mawu gblɔ la dzi ko

kpɔm wònɔ. “Mayra wò, Abraham, eye Mana dzidzime wò to Sarah
dzi.” Eye wòxɔ edzi se. Mègakpɔ tsitretsitsi la dzi o. Míekpɔna nusi
Mawu gblɔ la dzi. Mawu gblɔe, nya ma vɔ.
43 Ale esime wòva ɖo Yordan nu la, esi woɖo Yosua aʋafia ɖe aʋakɔ
la nu vɔ la, eye wova ɖo tɔ la nu tututu ate ŋu aɖe ŋku akpɔ Yerixo le
go keme dzi. Gake, le woƒe domedome, esime Yosua dzra eƒe aʋakɔ
la ɖo vɔ la, agbo aɖe nɔ afima. Woyɔ agbo ma be Yordan.

Gake Mawu ƒe ŋugbedodo la kpɔŋusẽ le agbo ɖesiaɖe nu. Meka
agbo si wònye o la, Mawu ƒe ŋugbedodo kpɔŋusẽ. “Atsɔ eƒe futɔ ƒe
agbowo anyi domee.” Nya ma vɔ.

Esime wòva ɖo Yordan nu ŋdi ma la, ɖewohĩ, maxɔe se be
abosam na be ahom ƒe alilikpowo ku aɖɔ ɖe afisiafi, tsi bublu kɔtɔwo
nɔ mimlim, tsiɖɔɖɔ xɔ agblewo keŋ. Oo, tetekpɔɣi kae nye si! Gake
Yosua gblɔ be, “Midzra ɖo, miele Mawu ƒe Ŋutikɔkɔe kpɔ ge.” Eye
wokɔ wo ɖokuiwo ŋu hedzra ɖo, henɔ dzadzram ɖo esime nusianu
dze sigbe etsi tre ɖe wo ŋu ene. Gake ema nye Abraham ƒe Nuku,
si Mawu ɖe adzɔgbe na be, “Matsɔ agbo la nɛ.” Eva ɖo Yordan nu,
emae nye eƒe agbo, eye wòtsɔe nyi domee.
44 Ŋdi siawo dometɔ ɖeka la ele nam be nye hã mava ɖo agbo
mlɔetɔ ma nu. Ele na mi be miava ɖo Yordan nu, gake Abraham
ƒe Nuku la atsɔ agbo la anyi domee. Meka nusi wònye o la, atsɔ futɔ
ɖesiaɖe ƒe agbo anyi domee.
45 Ame mawo katã wonye amegãwo. Woku le fli la me. Gake,
mlɔeba, gbeɖeka le Betlehem Yudea la, wodzi Fiaƒome Nuku la.
Amesi, ƒe vɔvɔli ame mamleawo katã wonye. Wodzi Fiaƒome Nuku
la, menye tso ame me o. Gake Wodzii to ɖetugbui leaƒe dzi, eye Ŋusẽ
le Eƒe ʋukawo me, be wòaɖu ku kple tsiẽƒe dzi. Mawu do ŋugbe aɖe.
Ame gbɔlo ko mate ŋu awɔe o. Gake ne Mawu do ŋugbe la, Mawu
ɖeka ma ke si Wònye minuti ʋeea ɖewo va yi, kple Abraham la ko
Wòganye, Yehowa-jireh, Aƒetɔ la ana mɔnu si woatsɔ xɔ agbo lae.
Aleke míele ewɔ gee? Yosua ku. Mose ku. Ame mamleawo katã woku.
Gake Mawu gblɔ be, “Atsɔ eƒe futɔ ƒe agbo anyi domee.” Aleke wòle
ku tsɔ ge anyi domee? Mɔ si wòtsɔ wɔa nuwoe la le esi. “Atsɔ eƒe futɔ
ƒe agbo anyi domee.”
46 Wodzi Fiaƒome Nuku la. Wotee kpɔ le go sia go me abe míawo ke
ene. Tututu alesi wòle be woate míawo hã kpɔ la, wote Eya hã kpɔ.
Esime Wòxɔ Gbɔgbɔ Kɔkɔe la, abosam Kplɔe kaba, yi gbedzi ŋkeke
blaene kple zã blaene sɔŋ, be woatee akpɔ. Eye esi Wòdo go la…Eye
le Eƒe ku me la, woƒo gatagbadzɛ ɖe Eƒe asi me, heɖe ta ɖe mo Nɛ. Eto
dɔléle ɖesiaɖe me. Gake esi Wònɔ anyigba dzi afii la, Eɖo kpe dzi be
Yete ŋu aɖu dɔlélé dzi. Esime Petro lɔx̃o nɔ dɔ lém le anyimlɔƒe, kple

tekuku la, elé eƒe asi eye asrã la dzo le edzi. Esime anyidzela nɔ ɣli
dom be, “Ŋunye nakɔ! Ŋunye nakɔ! Ne Èlɔ̃ la, Àte ŋu ayɔ dɔm.”
47 Egblɔ be, “Melɔ.̃ Ŋuwò nakɔ.” Eɖu dzi hetsɔ anyidzedze ƒe agbo
la nyi domee. Etsɔ asrã ƒe agbo la nyi domee.

Ena be dzɔdzɔmenu ɖesiaɖe ɖo Toe. Enye Abraham ƒe Nuku,
Fiaƒome Nuku la, Amesi wona ŋugbedodo la; na Eyama, Abraham
kple Nuku si va le emegbe la, keke ɖo Fiaƒome Nuku la dzi, kple
Nuku la katã si va le Emegbe. Mawu ƒe ŋugbedodo nye nyateƒe. Eɖu
dɔléléwo dzi.

Eɖu tetekpɔ dzi. Esime futɔ la ɖe ta ɖe mo Nɛ la, heƒo glã dzi Nɛ
la, Etrɔ ekemea na. Esi wonyɔ̃ ge le mo Nɛ heɖe ta ɖe Eŋu la, Medzu
ame ɖe eteƒe o. Eɖu tetekpɔ ƒe agbo la dzi hetsɔe nyi dome.
48 Ale miagblɔ be, “Nye dɔmedzoe maɖe mɔ be mawɔe o.” Wò,
Abraham ƒe Nuku, ɛ,̃ amegã, Eɖu edzi na wò.
49 Esime Wodzui la, Medzu ame ɖe eteƒe o. Esime woɖu fewu le Eŋu
la, Ezi kpi. Esime Woyɔe be gbɔgbɔvɔ̃ la, Ezi kpi. Dɔ ɖeka koe nɔ esi,
eyae nye Fofo la ƒe dɔwo, eye Wònɔ yiyim nɔ esia wɔm. Tete, mlɔeba,
Wokplɔe yi atitsoga ŋu. Ele be ku nakpe kple Eyama. Ame mamleawo
katã ɖu ƒuwo dzi, eye woɖu dzɔdzɔmea dzi, eye woɖu dzatawo dzi,
eye woɖu dzo ƒe aɖewo dzi. Woɖu nu ɖesiaɖe dzi negbe ku ko. Gake
Amea ɖe le Eƒe ahɔhɔ̃ me, Eƒe kawo me le ʋu ƒom, eye ku dzi ɖuɖu ƒe
Ŋusẽ le esi. Ale wolé Eƒe asiwo hehe Eyama Klã ɖe ati ŋu. Woƒoe eye
Wovuvui vaseɖe esi Eƒe ƒuwo nɔ Ekpɔm gãa. Gake esi wowɔe la, eye
wowɔ nusiwo katã woate ŋu awɔ la, ku Ƒoe, ebe, “Azɔ malé Wò abe
alesi melé Yosua ene. Malé Wò abe alesi melé Daniel ene. Eye mawɔ
nusia katã, elabena Mana Nàku.”
50 Eye Wòku vaseɖe esi ŋukpe ŋdɔ le eɖokui ŋu. Eku vaseɖe esi
ŋukpe dzɔdzɔmea le eɖokui ŋu wòdo kpo dɔ wɔwɔ. Ɣe ɖo to ŋdɔ
ga wuieve. Ɣletiviwo gbe dodo. Eku vaseɖe esi nuwɔwɔwo do viviti
màte ŋu akpɔ wò alɔ le ŋgɔwò, le ŋkekea ƒe mamã me o. Mate ŋu
asusui kpɔ be dzɔdzɔmea gblɔ be, “Ago maku Kpaplii.”
51 Nɔviŋutsu! Emegbe abosam dɔ Eƒe luʋɔ xɔasi la ɖe aʋli me
kekeake. Le afima la agboawo ʋu, gake Edo va ŋkeke etɔã gbe, heɖu
edzi. Amen. “Eƒe Nuku la atsɔ eƒe futɔ ƒe agbo anyi domee.” Eɖu ku
dzi! Eɖu tsiẽƒe dzi. Le Ista gbãtɔ ŋdi ma ƒe la, Eɖu yɔdo dzi. Azɔ míele
tsitre, abe dziɖulawo glo, le Eyama Si lɔ̃ mí la ta.
52 Le Pentekoste Ŋkekea dzi la Edɔ Gbɔgbɔ Kɔkɔe ɖa, be wòayi
edzi, le Trɔs̃ubɔlawo dome, akplɔ ŋugbedodo Nuku la do goe. Be
wòana Trɔs̃ubɔlawo, amesiwo wogbe la, be wòana wo Gbɔgbɔ Kɔkɔe
ƒe nyɔnyrɔ,̃ si akplɔ wo va Ŋugbedodo la me. Azɔ dzena le mía si
be míaɖu dɔléléwo katã dzi. Mele na mí be míaɖu edzi o; woɖu edzi

xoxo. Ɖeko míabia ŋugbedodo la eye míadzo. Woɖu edzi xoxo. Woɖu
ku dzi. Woɖu tsiẽƒe dzi. Woɖu dɔlélé dzi. Woɖu tetekpɔ dzi. Woɖu
gbɔgbɔvɔw̃o katã dzi. Woɖu tsiẽƒe dzi. Woɖu ku dzi. Woɖu yɔdo dzi.
Míele tsitre ɖe agbo la nu, hele exɔm, mele be míada tu ɖeka pɛ hã
o. Woxe fe ɖe eta xoxo.
53 Eƒe futɔ la, Atsɔ eƒe futɔ ƒe agbo anyi domee. Wo ame nenie?
Akpe nanewoe. Atsɔ eƒe futɔ ƒe agbo anyi domee, futɔ ɖesiaɖe. Efɔ
tso amekukuwo dome. Míetsɔe nyi dome elabena Etsɔe na mí. Ye katã
nye nunana faa ko, le esiawo katã me, kple nusianu si Wòwɔ, heɖu
agbo ɖesiaɖe dzi. Eɖu dɔlélé dzi, hetsɔ agbo la nyi domee. Nu ɖeka
si wòle be míawɔ lae nye be míazɔ ɖo agboa nu, agblɔ be, “Le Yesu
Kristo Dziɖula, ƒe Ŋkɔ me!” Amen.
54 Ne ɣeyiɣi de na ku, eye ku gblɔ be, “Mikpɔm ɖa mana wòagbe
nu le eƒe subɔsubɔ gbɔ.”
55 “Le Yesu Kristo Nazareti tɔ ƒe Ŋkɔ me, mli ɖe megbe, Yordan!”
Abraham ƒe Nuku tsɔ agbo la nyi domee.
56 Nukaŋutie, Paulo gblɔ be, esime wosɔ gbe be woaɖe ta le enu
la, Abraham ƒe Nuku la, egblɔ bena, “Ku, afika wò ti la le? Yɔdo,
afika wò dziɖuɖu le? Akpe na Mawu Amesi na dziɖuɖu mí le Yesu
Kristo me.”
57 Atsɔ eƒe futɔ ƒe agbo nyi domee, hexɔe. Azɔ, womeɖu edzi le agbo
la nu o. Ele edzi ɖu ge eye axɔe.Atsooe anyi domee. Ema le ye ŋutɔ
ƒe Ŋusẽ me.
58 Le Mawu gbagbe ƒe Hame la me, ŋdi sia la, Ŋusẽ li si ayɔ dɔ
dɔlélewo katã. Le Mawu gbagbe ƒe Hame la me la Ŋusẽ la li si aɖu
tetekpɔwo katã dzi. Le Mawu gbagbe ƒe Hame la ƒe asiwo me, ŋdi sia
la, Ŋusẽ la li si abla nuvɔ̃ atsɔe ƒugbe, eye woaxɔ Gbɔgbɔ Kɔkɔe ƒe
nyɔnyrɔ,̃ le Yesu Kristo ƒe Hame la me.

“Nusianu si miedi la, mibiae le Nye Ŋkɔ me, eye woana mi.
Magadidi o, eye xexeame (si menye Nuku o, nuku si wome gbugbɔ dzi
o) megale kpɔ Ye ge o. Ke miawo la Miakpɔm, elabena Manɔ anyi kpli
mi, mia me gɔ̃ hã, vaseɖe xexeame ƒe nuwuwu.” Eka? Fiaƒome Nuku
la. “Dɔ siwo wɔm mele la, miawo hã miawɔe. Nye Ŋutɔ makpɔ egbɔ
be Meli kpli mi, elabena dzesi siawo lakplɔ amesiwo xɔe se la ɖo.”

Atsɔ eƒe futɔ ƒe agbo anyi domee. Atsɔe nyi domee. Eƒe Nuku la
atsɔ eƒe futɔ ƒe agbo anyi domee, meka nusi agbo la nye o. Nenye
dɔlélée, tetekpɔwoe, nuvɔ,̃ agbo ɖesiaɖe si wònye la, woɖu edzi. Eye
Abraham ƒe Nuku lae atsɔe anyi domee.
59 Dzi medzɔ mi, ŋdi sia, be míanya bena míele tsitre fiafia nye
dziɖulawo glo, dziɖulwo glo oa? Oo, naneke meli si ta miawɔ aʋa ɖo
o. Aʋa la wu nu vɔ.Kpẽ la ɖi. Wokɔ aflaga la yi dzi. Eye le nuvɔ̃ likɔ

ɖesiaɖe titina la, le dɔnɔxɔ ɖesiaɖe titina la, atitsoga xoxoe klitso la
li, si Yesu Kristo ƒe Ʋu do, si nye Dziɖula. Nu ɖeka si miewɔna enye
be míaxɔe se, akpɔe ko anɔ agbe.

“Manɔ anyi kpli mi. Maɖo kpe dzi. Amewo va le ŋkeke
mamleawo me, hegblɔ be, ‘Oo, enyo, tsã ema.’ Gake manɔ anyi kpli
mi. Eye nusi tututu Mewɔ, le anyigba dzi afii la, Manɔ mia me,
anɔ nu ɖeka ma ke wɔm. Ekema woanyae. Woa Kpɔm. Le…Nye
dukɔ Lakpɔm. Abraham ƒe Nuku Lakpɔm. Woadze Sim. Woade dze
Sim. Ame bubuwo Layɔm be, ‘Beelzebub,’ alesi tututu wowɔe. Gake
miawo la míadze Sim, elabena Manɔ anyi kpli mi. Miele kpɔ Ye ge,
akpɔm kple miaƒe ŋku. Miele kpɔ Ye ge, elabena Manɔ anyi kpli mi,
gɔ̃ hã vaseɖe xexeame ƒe nuwuwu, nu ɖeka ma tututu si mewɔ la.
Amesi xɔ Dzinye sena la, dɔ siwo wɔm Mele la eya hã awɔe, dɔ ɖeka
ma ke ƒomevi.”
60 Eye egbe la, Mawu gbagbe ƒe Hame la gomekpɔkpɔ su esi be
woatsi tre ahakpɔ dziɖuɖula, Yesu Kristo si fɔ ɖe tsitre, Mawu gbagbe
la ƒe Vi, si le tsitre ɖe egbɔ, hele agbe le Eƒe Hame la me, le nu
ɖeka ma ke si Wòwɔ tsã la wɔm. Ekema míetsɔ futɔ ɖesiaɖe ƒe agbo
anyi domee.
61 Ne futɔ aɖe li na wò ŋdi sia la, ekema, nɔvinyeŋutsu, ɖeko
ema nye…Ne ènye Abraham ƒe Nuku, le nusia sese vɔ megbe la,
gbɔgbɔvɔw̃o mesɔ gbɔ le dzota me ate ŋu alé agbo ma ɖe ŋgɔwò
o. Aʋu nu. Nyemetsɔ le eme nusi wònye o. Wò zɔ yi afima, abe
ŋugbedodo Nuku ene, nàgblɔ be, “Mebia esia na ɖokuinye. Esia
nye tɔnye, elabena Mawu ɖea adzɔgbe be Yeafɔ Yesu ɖe tsitre, eye,
to Yesu dzi la, meɖu edzi. Meva le Dziɖula ma ƒe Ŋkɔ me, Yesu
Kristo. He ɖe megbe. Mele eme tsom.” Amen. “Atsɔ futɔ ƒe agbo la
anyi domee.” Ekeme tsi tre ɖe afima, nàdo akɔta ɖe ŋgɔgbe eye wò
akpoxɔnu nanɔ dzo dam, esi Aƒetɔ Yesu ƒe Ʋu tsyɔ dziwò. Futɔ la
ade dze sii.
62 Ne hiãhiã aɖe le dziwò la, gblɔe Nɛ fifia esime míele gbe dom
ɖa, wò si le xɔa me afisia, ŋdi sia, esime miade miaƒe tawo to. Eye ne
hiãhiã aɖe le dziwò la, ɖe nàlɔ̃ ado asi ɖe dzi ɖoɖe Yesu gbɔa? Eye
nàgblɔe ko le wò dzi me, le wò dzi me, agblɔ be, “Aƒetɔ, Ènya nye
hiãhiã. Azɔ, mesee, ŋdi sia, eye eyae nye Biblia bena, ‘Atsɔ futɔ ƒe
agbo la anyi domee.’ Megbɔna be matsɔ agbo la nyi domee. Ɖewohĩ
medoa dɔmedzoe. Ɖewohĩ mehiã Gbɔgbɔ Kɔkɔe. Nuvɔ̃ blam daɖi.
Mele hiã me. Gake megbɔna ɖe agbo la gbɔ azɔ. Male exɔ ge, ŋdi sia,
nye agbo la. Eyata, na mɔ, mele eme tsom.”
63 Aƒetɔ yayra la, Èkpɔ asi siawo katã. Eye Ènya be esiae nye Wò
Nya, Aƒetɔ. Ɖeko metɔ asi Edzi, hehe vɛ to Ŋɔŋlɔawo me. Biblia ƒe
amewo, kuɖe alesi woɖu fiaɖuƒewo dzi hewɔ dzɔdzoenyenyedɔwo,

tsi dzo ƒe aɖewo, dzo ƒe ŋusẽ nu, wosi le yi nu, eye womiã nu na
dzatawo, eye, oo, gawu la, nyɔnuwo xɔ woƒe ame kukuwo agbagbee,
kple nu geɖewo, elabena Edo eƒe ŋugbe. Enye Wò ŋugbedodo, “Eƒe
Nuku.” “Wò Nuku la, Abraham, atsɔ futɔ la ƒe agbo anyi domee.” Eye
Èléa Wò ŋugbedodo me ɖe asi.
64 Azɔ na wo, Aƒetɔ, woƒe dzi ƒe didi la. Na be woadzo le afisia anye
ame bubu sã. Na be woayi, anya be yewo—yewo nye dziɖulawo,
elabena Fiaƒome Nuku la ɖu dzi na wo. Fiaƒome Fia la, esime Wòva,
ɖetugbui leaƒe dzii la, Eɖu futɔ ɖesiaɖe dzi, ɖu ku gɔ̃ hã dzi. Eyata
ku ŋutɔ hã mate ŋu ado ŋɔd̃zi na Abraham ƒe Nuku o. Ŋugbedodo li
na mí be miava nyi anyigba ƒe dome, eye míagatrɔ va ake le nɔnɔme
dzeani wu me, le ŋutikɔkɔe ŋutilã me, ne wotsɔ futɔ mamlea de afɔ
te, na Mawu ƒe vi ɖekɛ kple mlɔtɔ si ava ge ɖe Fiaɖuƒe la me.
65 Ne amea ɖewo li siwo do asi ɖe dzi, Aƒetɔ, nye nuvɔw̃ɔlawo la,
ɖe wo dzro. Amesiwo de megbe la, na woanya be mele be yewoanye
megbedelawo ɖaa o. Ate ŋu atsɔ megbedede ƒe agbo ma anyi domee.
Ɖewohĩ ame ma si doa dɔmedzoe, si—si vlo, aɖe ƒoɖi, alo nudzodzro
dzi, alo ŋubiãla, ɖe ga ŋu alo—alo ŋunyɔñua ɖe ko, na be woanyae
be woate ŋu atsɔ agbo ma nyi domee. Ɖewomahĩ dɔlélee, Aƒetɔ,
fukpekpewo. Woate ŋu atsɔ agbo ma nyi domee, “Elabena wode abi
Eŋu ɖe míaƒe dzidadawo ta, wogbãe gudugudu ɖe míaƒe vodadawo
ta. Míaƒe ŋutifafa ƒe tohehe la le Eyama dzi, eye to Eƒe kabiwo me
míekpɔ dɔyɔyɔ.” Míenye dziɖulawo, ŋdi sia. Neva me dzro, Aƒetɔ.

Eye le esiawo katã godo la, dɔ gã ma si Eyama wɔ la, Ekpɔtɔ
li kpli mí. Ke hã, Egado ŋugbe be Yeawɔe. “Esusɔ ʋee ko xexeame
megale kpɔ Ye ge o, gake miawo la Miakpɔm; elabena manɔ anyi
kpli mi, eye mia me gɔ̃ hã, vaseɖe agbenɔɣia ƒe nuwuwu.” Mele gbe
dom ɖa, Fofo, bena Naɖe Ɖokuiwò afia amesiame kple ɖesiaɖe, ŋdi
sia. Elabena míebiae le Yesu ƒe Ŋkɔ me. Amen.
66 Ɖe miexɔe edzi se be enye Nyateƒea? Mixɔe se kple bubu be
enye Nyateƒe, ɖikeke ƒe yaƒoƒoa ɖeke meganɔ miaƒe dzi me o. Azɔ
miɖo ŋku esia dzi ko. Gbɔgbɔ Kɔkɔe ƒe dɔwɔwɔ le gblɔe ale gbegbe
be etɔtɔa tagome nunya. Nu gblɔe kekeake si mekpɔ la…Mekpɔ be
Gbɔgbɔ Kɔkɔe wɔ esia. Magblɔ nane siwo, tsyo, nyemabu eŋu kpɔ
be ele nenema o. Nenye ɖe mazã nye ŋutɔ nye susu la, magblɔ be,
“Enyo, ema mate ŋu asɔ gbe o.” Gake esɔ gbe ɣesiaɣi. Ewɔa nu siwo
le gblɔe ale gbegbe. Eye Ewɔa nuwo be yeaɖe Yeɖokui afia Eƒe dukɔ.
Mawu li kple Eƒe dukɔ. Ele Eƒe dukɔ la dome. Elɔã wo. Eye Edina be
yawɔe na wo, ne yakpe ɖe wo ŋu; eye yeana ko be woanya, menye
nusi wɔ ge Wòala o, ke boŋ nusi Wòwɔ vɔ la. Ewɔe vɔ xoxo. Enye
tɔwò. Wòe nye ŋutɔ nɛ. Enye nunana faa tso Mawu mía Fofo la gbɔ,
na Eƒe Hame la.

67 Azɔ aleke tagome nunya ate ŋu atsaka ale gbegbe, sigbe le Daniel
ƒe ŋkekewo me, kple le Hebriviawo ƒe ŋkekewo me ene, kple—kple
ame geɖe siwo ŋu mieƒo nu le ŋdi sia. Mikpɔe, agbalẽnyanya ƒe
xexeame le ŋkeke mawo me dzi ɖuɖu sesẽ ko abe alesi wòle egbe fifia
ene. Enyea futɔ kokoko, na alesi wokpɔ nue la, eye woƒe dzɔdzɔme
nunya egbetɔ kple etɔewo, nye nu sesẽ dadra kple nuwo keŋ, na susu
le ɣemaɣi, abe na míawo egbe. Mikpɔea, nu ɖeka ma ke koe. Gake
amewo nɔa anyi, kokoko, siwo tenɛ kpɔ atɔ te ɖe afima agblɔ be,
“Mawu tɔ dzɔ. Mawu ƒe Nya nye nyateƒe.”
68 Ke, wò la, mele na wò be nàɖu dzi o, elabena Eɖu dzi xoxo. Nu
ɖeka si wòle be nàwɔ enye be nàzɔ yi ko axɔe, nɔ tsitre ɖe agbo
la nu, nàgblɔ be, “Enye tɔnye. Nusiae nye tɔnye. Mawu tsɔe nam,
nye ɖeɖekpɔkpɔ. Ne mele Gbɔgbɔ Kɔkɔe dim la, Mawu Tsɔe nam.
Ŋugbedodo la nye tɔnye, nye mía viwo tɔ, amesiwo katã le adzɔge,
ame alesinu Aƒetɔ la ayɔ vɛ.” Eyata metsi tre ɖo. Ɖeko…
69 Nye subɔsubɔdɔ, kuɖe dzimenyawonyanya kple bubuawo ŋu, ava
wu nu kpuie azɔ. Oo, anɔ afima ɖaa. Gake ava wu esia nu bla, elabena
ava wɔ nane si akpe wu sã. Mikpɔea? Ele dzi dem; tso le asi lelé
dzi, va ɖo dzimenyawonyanya dzi, eye azɔ ele gbesɔsɔ be yeawɔ nu
bubu. Mikpɔea? Mikpɔe. Milé ŋku ɖe eŋu mianya be enye nyateƒe.
Mikpɔea? Menya be enye Nyateƒe. Eye akpe wu, akɔkɔ wu, anyo wu.
Kakaɖedzitɔe. Nukaŋutie, Edo eƒe ŋugbe. Eye nusi ŋugbe Wòdo la,
Ewɔnɛ. Mate ŋu ada ƒu le Eƒe ŋugbedodo me o. Ke nuka wònye? Eƒe
Amegbɔnɔnɔ tegbe gbagbe la li kpli mí, be woanae, ana mianya be
Yexɔ agbo la mi.
70 Eyae nye Fiaƒome Nuku la. Amea ɖeke mate ŋu axɔ agbo mawo
o negbe Eyama ko. Tsãtɔ mawo katã nye vɔvɔli na Eƒe vava. Gake
esi Wòva la, eyae wu aʋawɔwɔ bliboa nu. Aʋawɔwɔ la wu nu le
Gethsemane eye le Kalvaria. Ke azɔ la míele tsitre ko, abe dziɖulawo
ene. Aʋawɔwɔa ɖeke meli míawɔ o. Míe…Aʋawɔwɔ la wu nu. Ɖeko
wòzu míatɔ, asinyi gbalẽ la kpe ɖe eŋu. Megbedenugbalẽ si Mawu,
mía Fofo la ŋlɔ, Amesi do Eƒe asi ɖe dzi, gblɔ be, “Mata Ɖokuinye
bena eƒe Nuku atsɔ futɔ la ƒe agbo anyi domee.” Yee le afima. Woxɔe
xoxo. “Wode abi eŋu xoxo ɖe míaƒe dzidadawo ta. Eye Eƒe kabiwo
wotsɔ yɔ dɔ mí xoxo.” Wowɔe vɔ xoxo. Enye dɔ si wu nu. Ɖeko míexɔe
zu mia tɔ. “Eye dɔ siwo wɔm mele la, miawo hã miawɔe.” Fia la li kpli
mí, ŋdi sia. Eƒe yayra gã, Gbɔgbɔ Kɔkɔe la, le agba sam ɖe mía dzi. Be
woase seselelãme dzeani ma, be woanya be esɔ tututu kpakplii…le fli
me kple Mawu ƒe Nya la. Esia na mí akɔfafa wɔnuku aɖe, be míanya
bena—bena Mawu nye mía Fofo.
71 Azɔ, mexɔe se be, ɖe wò—ɖe wòmã gbedoɖameta gbalẽviwo
ŋdi sia? Megblɔ nɛ be, esɔ gbe, ne ame bubuwo meli wu agbadɔ

la me tɔwo ɖeɖe o la, enyo, megamã gbedoɖameta gbalẽviwo o.
Gake ne ame—amewo sɔ gbɔ de ewo, wuiatɔ,̃ alo nane, siwo nye
amedzrowo le míaƒe agbowo me la, nukaŋutie, nemã gbedoɖameta
gbalẽviwo, ale be míate ŋu akplɔ wo vɛ ado gbe ɖa ɖe wo ta. Ame
nenie nye amedzro va mía gbɔ ŋdi sia? Mikɔ asi yi dzi. Oo, míatɔwo!
Kakaɖedzitɔe. Wo de ame wuiatɔ̃ alo blaeve sinu. Esɔ gbe. Míaɖo
gbedoɖameta gbalẽvi siawo eye miakpbɔ wo va nyagblɔkpea dzi.
Mikpɔea, susu si ta megblɔ nenema kuɖe “agbadɔ” la metɔwo ŋu
la, wole afisia.
72 Dzimenyawonyanya sia. Miɖo ŋku dzi be, mele esia gblɔm.
Dzimenyawonyanya ava ɖo nuwuwu kpuie. Nane le vava ge si akpe
wu sã, anyo wu sã, ele mɔ dzi gbɔna. tsã enye, bena menyaa, mekpɔ
be miele nɔviŋutsu eve kpɔm azɔ, amesiwo nɔ tsitre kplim etsɔ si va
yi, esime numa dzɔ, mikpɔea, eye ŋkeke ɖeka doŋgɔ, hafi wòdzɔ. Ke
ema va zi etɔ̃ traɖenu, azɔ, eva me, si nye kpeɖodzinu be etu aƒe fifi
laa, mikpɔea, ele gbesɔsɔ be wòadzɔ.
73 Azɔ, Aƒetɔ, Wòe nye Mawu, eye míenye Wò subɔlawo. Míeda
akpe na Wò ɖe Wò Nya ta, ɖe Gbɔgbɔ Kɔkɔe, Si yra míaƒe dziwo la
ta. Ke azɔ dzi le mía dzɔm. Míenɔ anyi ɖe afisia, henya be dziɖulawo
míenye. Xoxo la míetsɔ futɔ ƒe agbowo katã nyi domee. Wotsɔe na
mí, eye ʋɔsiaʋɔ-safui la le mía si me. Yesu Kristo ƒe Ŋkɔ la aʋ-…
aʋu futɔ la ƒe agbo ɖesiaɖe. Tsɔ safui sia, Yesu ƒe Ŋkɔ safui la, eye
nàʋ-…nàʋu futɔ la ƒe agbo ɖesiaɖe si bla wò ɖe adzɔge le ŋugbedodo
ɖesiaɖe gbɔ.

Eye, Mawu, ŋdi sia míeva le Yesu ƒe Ŋkɔ me, kpakple safui sia, be
wòaʋu agbowo na dɔnɔwo kple fukpelawo. Elabena woŋlɔ ɖi ɖe—ɖe
Eƒe Nya la me bena, “Le Nye Ŋkɔ me la woanya gbɔgbɔvɔw̃o ado goe.
Woaƒo nu kple aɖeyeyewo. Eye ne wolé dawo kple asi, alo woano
nu wuame hã la, mele vɔã ɖeke wɔ ge wo o. Woada woƒe asiwo ɖe
dɔlélawo dzi eye woƒe lãme lasẽ.” Míenya be nenem nusiawo nye
nyateƒe. Eye wɔe dzro, ŋdi sia, Aƒetɔ, be woate ŋu, amewo nate ŋu
akpɔ esia, to Nya la ƒe ɖeɖeɖego si zu ŋutilã hele mía dome la dzi,
bena, “Wode abi eŋu ɖe míaƒe dzidadawo ta; eye Eƒe kabiwo wotsɔ
yɔ dɔ mí.” Ke na be woalɔ axɔe dzro be woakpɔ dɔyɔyɔ, ŋdi sia, tso
woƒe dɔlélewo kple dɔvɔw̃o kple kuxiwo katã me. Míebia esia le Yesu
ƒe Ŋkɔ me. Amen.
74 Ɖe nàlɔ,̃ Teddy, aƒo Xɔe se ko aa, le ɖoɖoezizi me blewu, ne
nàlɔ̃ la.

Ke nuka? Ɖe èdze egɔme tso ɖeka dzia? Nɔmba ɖeka,
gbedoɖameta gbalẽvi. Ɖeka, eve, etɔ,̃ ene, atɔ,̃ ade, adrẽ, enyi, asieke,
ewo, alo ɖesiaɖe si li la. Esɔ gbe. Ɖe nàte ŋu le ɖoɖoezizi me, ne nàte
ŋu atso la, va akpa sia.

[Nɔviŋutsua ɖe gblɔ be, “Nenie èyɔ?”—Tala.] Huh? [Amea ɖe
agblɔ be, “Eyae ma. Eyae ma.”] Kloe la…

Mina míakpɔ, nɔmba ɖeka, nɔmba eve. Ameka sie gbedoɖameta
gbalẽvi nɔmba ɖeka le? [Nɔviŋutsua ɖe gblɔ be, “Ele asinye.”—Tala.]
Ɛ̃ ɖe. Nɔmba eve. Esɔ gbe, amegã. Nɔmba etɔ,̃ nɔmba ene, nɔmba atɔ,̃
nɔmba adẽ, nɔmba adre, nɔmba enyi, nɔmba asieke, nɔmba ewo.
75 Esime wole woƒe mɔ dim hele woƒe ɖoƒe si woatsi tre ɖo xɔm
la, Medi be mabia biabia aɖe mi ame mamleawo. Ame nenie li, nye
agbadɔ sia me tɔwo, le dɔ lém? Agbadɔ me tɔwo, mikɔ miaƒe asi ɖe
dzi. Wole abe ame atɔ…̃ene, atɔ,̃ adẽ, adre, enyi. Asi enyi alo asieke.
Ɖe amea ɖe le afisia le agbadɔ la me, si metso agbadɔa me afisia o,
wonye amedzro siwo li kpli mí, togbɔ be ɖewohĩ mieva le subɔsubɔ la
megbe eye miexɔ gbedoɖameta gbalẽvi o hã? Ɖe miakɔ asi ɖe dzia?
Ame ɖesiaɖe si hiã Mawu, si metso…si—si metso agbadɔ sia me o.
Ame ɖesiaɖe le afisia si menye agbadɔ sia ƒe hameviwo o, eye—eye
èle dɔ lém evɔ gbedoɖameta gbalẽvi mele asiwò o, èdi be woaɖo ŋku
ye dzi le gbedodoɖa me? Ɖe nàlɔ̃ akɔ wò asi yi dzia, amesiame ko?
Esɔ gbe. Enyo. Esɔ gbe.
76 Azɔ madi be mabia be ne miate ŋu anɔ anyi kpoo alesi ko miate
ŋui, hena minuti aɖewo ko—ko la, ekema míato dzi enumake adze
egɔme. Azɔ mina míakpɔ. Mɔ nenie gasusɔ ɖe mia si le afima, Billy?
Esɔ gbe. Ɖe ema xɔ tso nɔmba ewo dzi ɖo gama? Meyɔ tso ɖeka
vaseɖe ewo.

Wuiɖeke, wuieve, wuietɔ,̃ wuiene, wuiatɔ,̃ mina woatsi tre azɔ.
Ne wonye nɔmba ewo, wuiɖeke, wuieve, wuietɔ,̃ wuiene, wuiatɔ̃
la, na woatso. Esɔ gbe. Ɖeka, eve, etɔ,̃ ene, atɔ,̃ adẽ, adre, enyi,
asieke, ewo, wuiɖeke. Egasusɔ eve, tso ɖeka yi wuiatɔ.̃ (…?…adre,
enyi, asieke, ewo, wuiɖeke.) Wuiatɔ,̃ wuiadẽ, wuiadre, wuienyi,
wuiasieke, blaeve.
77 Oo, milala vie gbɔ. Me—megblɔ nɛ be nemã gbedoɖameta
gbalẽviwo na amesiwo metsɔ agbadɔ la me o. Ele teƒe. Mikpɔea?
Elabena, anye, mikpɔea, dzimenyawonyanya. Amewo gblɔna be,
“Amesiawo vana agbadɔa me.” Mikpɔea? Ma—magblɔe na mi. Ame
nenie nɔ afisia…meva afisia kpɔ tsã o? Mina makpɔ miaƒe asiwo,
amea ɖe si menɔ nye takpekpewo me kpɔ tsã o. Esɔ gbe. Esɔ gbe.

Azɔ, esɔ gbe, hena ɣeyiɣi via ɖe azɔ, Nɔviŋutsu Teddy.
78 Azɔ mate ŋu agblɔ nya sia, bena, mia dome amesiame se nya tso
takpekpeawo ŋuti, alesi wòyina dzie, keke wua nu, ɖe mi, amewo
katã nɔ takpekpeawo me kpɔa? Mikpɔea? Esime mía Aƒetɔ Yesu nɔ
anyigba dzi afii la, Megblɔ be yenye dɔyɔla o. Enye Abraham ƒe
Nuku la, kakaɖedzitɔe, eye Exɔ ŋugbedodo la si li Kpakplii. Egblɔ be

Yemewɔa naneke vaseɖe esime Fofo la naɖee fia Ye o. Ele eteƒea? Eye
Wògblɔ hã be, “Nyemate ŋu awɔ naneke vaseɖe esi Fofo la natsɔ nusi
mawɔ la fiam o.” Eye Wòkpɔe to…Menye “vaseɖe esi Fofo la nagblɔ
Nam o.” “Vaseɖe esi Fofo la naɖee Fiam.” Yohanes Kɔkɔe 5:19, “Nusi
mekpɔ Fofo la wɔna la, eyae Vi la hã wɔna.”
79 Azɔ esi Wò—Wòva la, míekpɔ bena, le Eƒe subɔsubɔdɔ ƒe
gɔmedzedze me, bena esime Woxɔ Dawid ƒe—ƒe zi megbe la…
[Nyaƒoka la dzi ɖi ƒuƒlu—Tala.] Le gbɔgbɔme nyagbɔgblɔ me la, e…

Esime Gbɔgbɔ Kɔkɔe ɖi va Edzi le nyɔnyrɔ̃ ŋɔli, esi Yohanes nyrɔẽ,
eye Wòzu Mesia amesiamina la. Azɔ, miɖo ŋku dzi, Enye Mawu ƒe Vi
esime wodzi Eyama. Enye Mawu ƒe Vi ɖetugbui-leaƒe tɔdzidzia. Gake
esi Wòzu Mesia, enye esime Gbɔgbɔ Kɔkɔe va Eyama dzi, elabena
Mesia gɔme enye “amesiamina.” Mikpɔea? Ke Eyae nye Amesiamina
la esime Gbɔgbɔ Kɔkɔe va Edzi. Miese megblɔ mawunya kuɖe Alẽvi
Kple Ahɔnɛ ŋuti. Emegbe míekpɔ bena, esime Wò…Le tetekpɔ ŋkeke
blaene megbe la, Edo go.
80 Ke aleke Eƒe subɔsubɔdɔ la dze egɔmee, eye aleke wòwu nue?
Míekpɔ bena, le Eƒe subɔsubɔdɔ me la amea ɖe li si ƒe ŋkɔe nye
Andrea, amesi yi ɖakpɔ nɔviaŋutsu, Simon, toƒodela, hekplɔe va Yesu
gbɔ. Eye Yesu gblɔ nɛ, bena, “Ŋkɔwòe nye Simon. Fofowò ƒe ŋkɔ enye
Yona. Tso esia dzi yina la woayɔ wò be Petro, esi gɔme enye ‘kpe
sue.’” Miɖo ŋku edzia? Eye nusi Yesu gblɔ nɛ la wɔ yaa ɖe amesia
ale gbegbe!

Azɔ, ɖe wòle be Mesia nawɔ numa? Ame nenie nya nenema,
migblɔ be, “Amen.” Ele be wòanye Mawu-Nyagblɔɖila. Ɛ,̃ amegã.
Mose gblɔ be, “Aƒetɔ mia Mawu la afɔ Nyagblɔɖilaa ɖe ɖe tsitre abe
nye ene. Ava me be amesi maɖo to Nyagblɔɖila sia o la woaɖee ɖa
le dukɔ la dome.”
81 Azɔ, ale míekpɔ bena, emegbe la, Eƒe…“Eva Ye Ŋutɔ Tɔwo gbɔ.”
Amekawoe nye amemawo? Yudatɔwo, le dzɔdzɔme nu. “Eye ale
Ye Ŋutɔ tɔwo Mexɔe o,” eyata le afima la Ewɔ…Azɔ ele be woayi
Trɔs̃ubɔlawo gbɔ, mikpɔea, elabena Ye Ŋutɔ tɔwo Mexɔ o. “Ke ame
alesinu Xɔe la, Ena wo ŋusẽ be woazu Mawu viwo.” Eyata azɔ Etrɔ
ɖe Trɔs̃ubɔlawo ŋu, eye wòle wo gbɔ, ƒe akpe eve sɔŋ esi. Gake azɔ
mide dzesi nusiwo Wòwɔ.
82 Tete Filipo, esi wòkpɔ wowɔ nusia vɔ la, eyi ɖakpɔ Natanael, eye
wògblɔ na Natanael amesi wòkpɔ kple nusi Wòwɔ la. Eye numa wɔ
mo yaa nɛ. Beblie hafi wòate ŋu axɔe se. Gake esi wòva ɖo Aƒetɔ Yesu
ƒe Ŋku me, esime wòkpɔ afisi Wòle la, heva ɖo Eƒe Ŋkume la, Yesu
gblɔ be, “Kpɔ ɖa Israeltɔ aɖe esi amesi me alakpaa ɖeke mele o.”

83 Azɔ, ne ɖe mienɔ tsitre ɖe afima la, ɖe miesusu be mianye
gbɔgbɔmeme ale gbegbe be miase eme Amesi amema nyea? Miesusu
be miate ŋu awɔea? Azɔ mile ŋku ɖe eŋu. Mikpɔea? Nenem Ŋutsu ma,
Amedzro aɖe ko, si nye tɔ-…le afima, ate ŋu anye tɔƒodela aɖe dzro.
Enye atikpala, eyae Wònye. Ŋutsu atikpala sia si tsi tre ɖe afima,
Ŋutsua ɖe si xɔ titina ƒe. Eye ŋutsu sia zɔ gbɔna. Ekpɔe, abe ŋutsu
siawo le afisia dometɔ ɖeka, egblɔ be, “Kpɔ ɖa Israeltɔ aɖe nye si
amesi me alakpaa ɖeke mele o.” Enyo, aleke Wòwɔ nya be enye
Israeltɔ? Menye alesi wòdo awue ta o, elabena wo katã wodo awu
sɔsɔe. “Si me alakpaa ɖeke mele o.” Aleke Wonya bena enye amea
ɖe—ɖe si me alakpa mele o?
84 Eyata ewɔ mo yaa nɛ. Esi wònye xɔsetɔ vavã ta la, egblɔ be,
“Rabi,” alo nɔviŋutsu, mawunyagblɔla, nufiala, “ɣekaɣie Nèkpɔm
kpɔ?” Mikpɔea, enɔ nya bia Mee.
85 Eɖo ŋu bena, “Hafi Filipo yɔ wò, esime èle gbotia te la,
Mekpɔ wò.”

Egblɔ be, “Wòe nye Mawu ƒe Vi. Wòe nye Israel ƒe Fia.”
86 Yesu gblɔ be, “Esi Megblɔ esia na wò ta, azɔ èxɔ Dzinye sea? Azɔ
àkpɔ nu gãwo wu esia.”
87 Eye susu sia tae mexɔ se be Mawu gbagbe ƒe Hame la le nu gãwo
kpɔ ge wu esia. Ele gbesɔsɔ me be wòaɖe afɔ age ɖe eme fifi laa,
madidi o, mikpɔea, elabena woxɔe se. Amesiwo gbe, le kɔmahatsɔŋkɔ
ƒe liƒowo ta la, meke ɖi nenye be woate ŋu axɔ nane dzi ase gbeɖe.
Mikpɔea? Nuwo…Loo miazɔ le Kekeli me alo mianye ŋkuagbatɔ.
Kekeli agba ŋku, alo afia mɔ la.
88 Xevi suewo, mekpɔ wo, le Ablɔɖe Kpetata gbɔ. Ka ɖe edzi be
yekpɔe, Nɔviŋutsu Thoms, ne eyi ɖe afima la, kpɔe. Wotsɔa ta ƒoa nu
le afima, ahɔhɔ̃ dona. Eye megblɔ be, “Nukae le wo wɔm?”
89 Egblɔ be, “Le esi woakplɔ kekeli ɖo, le ahom me, ayi beɖoƒe teƒe
la, wodi be yewoaƒo kekeli la. Wowu wo ɖokuiwo.”
90 Eya koe nye nusi dzɔna ne eva me be ètsi tre ɖe Kekeli ŋu la,
nàwu ɖokuiwò, le gbɔgbɔme. Ɖe zɔ le Kekeli me ko abe alesi Eyama
le Kekeli me ene, ekema míakpɔ ƒomedodo kple mía nɔewo, hamewo
katã laxɔe se eye woayi dzi akpɔ gome le Mawu ƒe yayrawo me. Ɖe
esia manyo ŋutɔ oa?
91 Mikpɔ Samaria nyɔnu la ɖa esime wòva. Enye Samariatɔ, azɔ
(menye Yudatɔ o), Samariatɔ. Eye Wògblɔ be, “Ku tsi vɛ Nam.” Eye
dzeɖoɖo la yi dzi.

Esia nye ame yeyewo tɔ azɔ.

92 Eye dzeɖoɖo la yi dzi. Azɔ, menya Eyama be enye Mesia aɖeke
o. Enye a—Amea ɖe ko, Yudatɔ aɖe. Mikpɔ alesi wògblɔ gbãa?
Egblɔ be, “Nukaŋutie, menye numame na mi Yudatɔwo be nàƒo nu
kple Samaria nyɔnu alea o.” Egblɔ be, “Míeɖo nyaa ɖeke kple mía
nɔewo o.”
93 “Egblɔ bena, ke ne ɖe ènya Amesi èle nu ƒom na la, wòe abia Tsim
ano. Eye makui ana wò, ana wò tsi, be magava afisia ava dui o.”
94 Nukaŋutie, egblɔ be, “Azɔ lala vie.” Egblɔ be, “Míesubɔna le to
sia dzi, eye—eye mi Yudatɔwo miesubɔna le Yerusalem.”
95 Yesu gblɔ be, “Gake gaƒoƒo li gbɔna esi—esi ne miagasubɔ le
Yerusalem loo to sia dzi o, gake le Gbɔgbɔ me. Elabena Mawu nye
Gbɔgbɔ, eye amesiwo subɔ Nɛ la ele be woasu Bɔe le Gbɔgbɔ kple
Nyateƒe me.” Mikpɔea? Enyo, Eyi dzi, heyi dzeɖoɖo la dzi vaseɖe
esime Wòke ɖe afisi eƒe kuxi le la ŋu. Nuka, minya afisie eƒe kuxi
la lea? Amea ɖe nya nusi nɔ fu ɖem na nyɔnu ma le vudoa toa?
Srɔŋ̃utsuwo sɔgbɔ le esi akpa, alo oa? Eyata Egblɔ nɛ be, “Heyi ɖakplɔ
srɔw̃ò ne miava afii.”

Eɖo ŋu be, “srɔ̃ mele asinye o.”
96 Egblɔ be, “Ele teƒe. Atɔ̃ nɔ asiwò, eye amesi mia kpli mieli fifia
hã menye tɔwò o.”
97 Egblɔ be, “Amegã!” Azɔ mile ŋku ɖe eŋu. “Amegã, medze sii be
Nyagblɔɖila Nènye.”

Ne miegbugbɔ to axadzi nuxexlẽa me la, miake ɖe eŋu. “Amegã,”
le gɔmedzetɔa me, “Wòe nye, medze sii, bena Wòe nye Nyagblɔɖila
ma.” Miɖo ŋku dzi, le Biblia me la, womedzudzɔ gbɔgblɔ be,
“Nyagblɔɖila ma o, Wòe nye ‘Nyagblɔɖila ma’?” Nyagblɔɖila ka
wònye? Esi ke Mose gblɔ be afɔ̃ ɖe tsitre la.

“Medze sii be Nyagblɔɖila Nènye. Azɔ, wofia mí, eye míenya be
ne Mesia va la, Awɔ nusiawo.” Emae nye Mesia ƒe dzesi la. Ele teƒea?
Be woanya nusie nye eƒe kuxi. Egblɔ be, “Míenya be ne Mesia va la,
Agblɔ nusiawo na mí. Gake Ameka Nènye?”

Egblɔ be, “Eyae Menye, si le nu ƒom na wò.”
98 Egble eƒe tsize la ɖi. Eʋu du yi dua me, mesusu be ɖeko wòlé eƒe
dzi ɖe asi. henɔ gbɔgblɔm, esi wotsɔ eƒe asiwo ɖo akɔnu le kpo tom,
nɔ gbɔgblɔm be, “Miva, kpɔ Ŋutsua ɖe Si gblɔ nusiwo mewɔ la nam.
Ɖe esia menye Mesia la oa? Ɖe menye Amesi tututu Biblia gblɔ be
ava la oa? Enye Yudatɔ aɖe si nɔ anyi ɖe afima, Ame gbɔloa ɖe ko,
eɖi atikpala aɖe. Gake Eya gblɔ nam be srɔŋ̃utsu atɔ̃ nɔ asinye, eye
mi katã mienya be ema nye nyateƒe. Ele godoo be esia nanye Mesia
la.” Ele teƒea?

99 Azɔ, Yesu gblɔ be, “Esusɔ vie, ɣeyiɣi ƒe didime via ɖe, xexeame
megale kpɔ Ye ge o. Gake, miawo Miakpɔm, elabena manɔ anyi kpli
mi, eye mia me gɔ̃ hã. Eye dɔ siwo wɔm Mele la miawo hã miawɔe.
Gɔ̃ hã wu esi mewɔ le afisia la, miawɔ, elabena meyina Fofo la gbɔ,
atrɔ gbɔ le Gbɔgbɔ ƒe nɔnɔme me.”

Woxe fe ɖe vɔsa la ta. Fiaƒome Nuku la ku; Fiaƒome Nukua gafɔ
ake. Azɔ Hame la le tsitre wotso afia nɛ, to esia dzixɔse me, eye
Fiaƒome Nukua ate ŋu ava amesiawo me awɔ wo hadomenyilawo gɔ̃
hã Mawu viŋutsuwo kple vinyɔnuwo.
100 Azɔ, na mi ame susɔe siwo le egodo afima, siwo mele
gbedoɖameta fli sia me o, megblɔnɛ be nena gbedoɖameta gbalẽvi
amesiwo le…esime meyɔe ŋdi sia. Eyae yɔm, hegbɔ be, “Èdi be mayi
aɖamã agbalẽvi aɖewoa, papa?”
101 Megblɔ be, “Ne amesiwo metso agbadɔ la me o sɔgbɔ de
ame ewo.”
102 Azɔ, ɣeaɖewoɣi le agbadɔa me la meyɔa ame henaa
gbedoɖameta gbalẽviwo. Mitrɔ gbɔ, bena, “Enyo, enya ameawo.
Wonye agbadɔa me tɔwo. Enya nusi le wo wɔm. Tsã ɖe.”
103 Eye metrɔe, hegblɔ be, “Amesiwo tso agbadɔa godo ɖeɖe, miva.
Esɔ gbe. Ne agbadɔ mele mia si o la, miawoe lava gbedoɖafli la me.”
104 “Oo, míenya wo tsã o,” nenema agbadɔ la gblɔ. “Míenya nusi nye
woƒe kuxi o. Ate ŋu anye be aʋatso kam wòle kuɖe eŋu.” Mikpɔea?
105 Emegbe megblɔ be, “Amea ɖeke nagava o. Mina Gbɔgbɔ Kɔkɔe
la natɔ asi amesiwo le afisia siwo metso agbadɔa me o, henɔ anyi ɖe
afima ko la dzi.” Kokoko la, miega…
106 Mɔnua ɖeke meli kura, be woatsɔ te ame ɖe Mawu ŋu o, negbe
ɖe woɖoe ɖi be wòanye Mawu vi. Mɔnua ɖeke meli woatsɔ wɔe o.
Yesu gblɔ be, “Amea ɖeke mate ŋu ava Gbɔnye ne menye Fofo Nyee
hee vɛ o.” Ke eyae nye Nyateƒe. Nusianu si Wòwɔ la, nane li si tsia tre
ɖe eŋu. “Ne Ewɔe le nɔnɔme sia me la, ɖe wòle be wòanɔ alea. Eye
alea la, ɖe wòle be wòatrɔe gbɔe alea.” Mikpɔea, enye dzimaxɔse sɔŋ
ko. Gake nunya ƒe viawo tso afia nɛ. Eyata, mie, mikpɔa.
107 Azɔ le afisia la, didim mele be magblɔ na—na ƒuƒoƒe sia bena, ale,
bena Yesu Kristoe nye Fiaƒome Nuku ma. Menye míawo ye o. Eyama
ye. nusiawo ƒe domenyilawo ko mienye, gake nuwo katã nye miatɔ.
Nukae adzɔ nenye be mietsi tre ɖe afima gbemagbe esime Simon va?
Ke, mie, amea ɖeke…Esiae nye nu gbãtɔ si Wòwɔ kpɔ.
108 Azɔ, emae lanye nu gbãtɔ na amesiawo, ne Ewɔe. Womekpɔ esia
kpɔ tsã o.



22 NYA SI WOGBLƆ LA

109 Gake esime Simon va la, toƒodela tsitsi la, si menya agbalẽ kaka
ayi eƒe ŋkɔ ŋlɔ ge ɖe pepa dzi o. Biblia gblɔ be enye “amemasrɔñu
kple amemanyanu.” Kple nye nyablanya. Eveawo katã, “amemasrɔñu
kple amemanyanu.” Eye esi Wòzɔ yi ŋgɔ, le dzesi me la, ŋusẽ aɖe…
Yesu, Yesu gblɔ be, “Wò ŋkɔe nye Simon.” Nuka miesusu be abu?
Nuka miawo miabu nenye ɖee mietsi tre ɖe afima? “Eye fofowò ŋkɔ
enye Yona. Ke tso esia dzi la woayɔ wò be Petro.” Nuka, nukae miawo
miabu? Ɖe Ame la nɔ eƒe susu xlẽma? Enyo, nuka miawo ya miabu?
Ɖe miasusu be emae nye Mesia ƒe dzesi laa?
110 Ne ema nye Mesia ƒe dzesi le agbenɔɣi ɖeka me la, ele godoo
be wòaganye Mesia ƒe dzesi, le agbenɔɣi evelia, agbenɔɣi etɔl̃ia,
agbenɔɣi enelia me. Ele be agbenɔɣi ɖesiaɖe nanye nu ɖeka, elabena
Mawu mate ŋu atrɔ o. Ke ame nenie nya be Mesia nye Mawu?
Kakaɖedzitɔe. Enye Amesiamina. Kakaɖedzitɔe. Ekema Mate ŋu atrɔ
o. Ele be wòanye eyama ke.
111 Numa tae wòle be Wòaɖi ɖase ɖeka ma si Woɖi na Yuɖatɔwo la
na Samriatɔwo. Elabena, dukɔ etɔãwo nye Ham, Sem, kple Yafet ƒe
amewo; Yudatɔ, Trɔs̃ubɔlawo, kple Samariatɔwo.
112 Azɔ, mide dzesi Gbɔgbɔ Kɔkɔe la? Ame nenie nya be Petro
xɔ Fiaɖuƒe la ƒe safuiwo? Ɖe miede dzesiia? eʋui le Pentekoste
Ŋkekea dzi, na Yudatɔwo. Filipo yi ɖe afima ɖagblɔ mawunya na
Samariatɔwo, eye wònyrɔ̃ wo le Yesu Kristo ƒe Ŋkɔ me, gake Gbɔgbɔ
Kɔkɔe la meva wo dzi haɖe o. Ele be woadɔ ame ɖo ɖe Petro wòava,
eyae da eƒe asiwo ɖe wo dzi eye woxɔ Gbɔgbɔ Kɔkɔe. Ele teƒea? Eye le
Kornelio ƒeme la, ke—ke Trɔs̃ubɔlawo xɔ Esia. Evɔ ɖe afima. Tso ema
dzi la, ɖeko woʋu na amewo katã azɔ. Ale miekpɔe vɔ, miekpɔea, Ele
be wòaʋui. Mawu ƒe mɔwo li wòtsɔ wɔa nue.
113 Azɔ, ŋdi sia la, ne Amesia nye Amesi na Ŋugbedodo Nuku la,
eye ne nuku la nɔ anyi ɖe afisia la…Medi be maxɔe be mia dometɔ
ɖesiaɖe nyee. Ne Nuku la nɔ anyi ɖe afisia la, ele godoo be Nuku
la nakpɔ Ŋugbedodo la. Azɔ, amesiwo le tsitre ɖe afisia dometɔ
ɖesiaɖe kɔ asiwo ɖe dzi, womenɔ takpekpeawo me gɔ̃ hã kpɔ o.
Wonye amemanyawo nam. Nyemenya wo dometɔ ɖeka pɛ o. Ɖeko
wova afisia. Eye minuti ʋeea ɖewo va yi la, Billy na gbedoɖameta
gbalẽvi wo, ke woawoe si le tsitre ɖe afisia. Ame geɖewo le mia
dome afima, miekɔ asi yi dzi, be gbedoɖameta gbalẽvi mele yewo
si o, ke hã mienye amedzro le afisia. Ema meɖo nyaa ɖeke awɔ le
eme o. Mixɔe se ko be mienye ŋugbedodo ma ƒe domenyila. Mixɔe se
ko be to Eƒe kabiwo me yewokpɔ dɔdɔyɔ. Eye miaxɔe se kple miaƒe
dzi blibo, ahakpɔ Eyama dzi.
114 Nu ɖeka si nunana sia nye la, enye be nàbɔbɔ ɖokuiwò ɖe Eyama
te. Nyemegblɔa nyaa ɖeke o; Eyae gblɔnɛ. Eye ne Enye nyagblɔɖi ƒe

Gbɔgbɔ la, ALE AƑETƆ GBLƆ ESI nɔa nyagblɔɖila la si kokoko. Enɔa
teƒe ɖaa. Ke migabia nya kuɖe Nufiafia la ŋu o, elabena ele be woasɔ
kple Biblia, ne enye Mawue. Mawu mate ŋu agblɔ nane, eye emegbe
wòagbugbɔ yi edzi abaɖae o. Ele be woanye nu ɖeka ɣeyiɣiawo katã.
115 Azɔ, mi amesiwo le xexe afima, miexɔe se. Kple nusianu si le mia
me la, miexɔe se. Azɔ meganɔ tsa ɖim azɔ o. Minɔ anyi kpoo ko azɔ,
amesiame.

Blewu kpoo ko alesi miate ŋui.
Eva me, ŋdi sia, bena ame gbãtɔ si tsitre ɖe afisia la nye ŋutsu.

Azɔ míle Ŋɔŋlɔ sia tsɔ ge.
116 Azɔ mikpɔ afisi metsi tre ɖoa? Ame nenie ate ŋu ase esia gɔme?
Le afii la ŋutsu aɖe kple nyɔnu aɖe esi le tsitre, siwo nye ŋku mekpɔ
kpɔ, le nye agbe me o. Womeva takpekpea me kpɔ gɔ̃ hã o, ke miakpɔ
afisi wole tsitre ɖo. Womenya nusi le dzɔdzɔ ge o. Nyemenya nusi
le dzɔdzɔ ge o. Gake Mawu do eƒe ŋugbe. Abraham menya nusi le
dzɔdzɔ ge esime wòɖe hɛ do goe be yeawu Isak o, gake Mawu do
ŋugbe nɛ. Ema ɖɔ nya la ɖo. Exɔe abe amesi tso ku me ene, esi wònya
be Eyama ate ŋu agafɔe ɖe tsitre tso amekukuwo dome. Ele teƒea?
Ekema nya ma vɔ.
117 Azɔ, amea ɖe esi le tsitre ɖe gbɔnye, nyemekpɔe kpɔ o, nyemenya
naneke kuɖe eŋu o. Míenye amemanyawo na mía nɔewo. Míenya mía
nɔewo o. Mawu koe nya mía kple eve la.

Azɔ, to Mawume nunana dzi, ne mate ŋu to nusi wonam dzi…
Azɔ, wodzi wò kple nunana mawo. Mawu ɖoe ɖi do ŋgɔ na xexeame
ƒe gɔmeɖoɖoanyi. Ame nenie nya nenema? Eyata menye naɖeke si
mewɔ ye o, be matsɔ nunana la. Mawu tia esia ko. Menye nyee tia
esia kpɔ gbeɖe o. Eyae tiae. Mikpɔea? Sigbe Nubabla Xoxoa me ƒe
nyagblɔɖilawo, kple ame vovovowo ene la, woɖo wo ɖi be woawɔe,
be woawɔ esia.
118 Azɔ, ne amea le dɔ lém la, nyemate ŋu ayɔ dɔe o. Ne amea le hĩa
me la, aku ɖe nusi le ehiãm la ŋu ne mate ŋui alo nyemate ŋu akpe
ɖe eŋu o. Mate ŋui faa, nenye nane alo nu bubu le abe…nu suea ɖe si
mate ŋu atsɔ akpe ɖe eŋu la, tsyo, nukaŋutie, dzi adzɔm be mawɔe.
Ɖewoahĩ la edoa dɔmedzoe. Ɖewohĩ menye Kristotɔ gɔ̃ hã o. Ɖewohĩ
enye Kristotɔ. Ɖewohĩ enye ameflula. Nyemenya o. Nuka nenye ɖe
wònye amedzidzedze le vivime, eɖe si wɔ xɛ ge ɖe eme, heva afisia le
eɖokui wɔm sigbe nane ene? Mialé ŋku ɖe nusi adzɔ la ŋu, mikpɔea,
ɖeko—ɖeko miakpɔ nusi adzɔ la ɖa. Nyemenya o.
119 Gake, mikpɔea, miele tsitre ɖe afisia, ekema miate ŋu atsi tre
blibotɔe, esi mienya be Mawue do ŋugbe, Mawu alé Eƒe ŋugbedodo
me ɖe asi. Mikpɔea? Azɔ, ne Mawu lé Eƒe ŋugbedodo me ɖe asi, le

afisia fifi laa, na amesiawo la; ame nenie le egodo afima anɔ anyi ɖe
xexe afima, evɔ axɔe se kple miaƒe dzi katã? Miaƒe dzi katã, miaxɔe
se mahã? Ekema miexɔe se ko.
120 Azɔ mina míakpɔ. Mina míatsɔ Ŋɔŋlɔ aɖe. Azɔ, Simon Petro va
Aƒetɔ Yesu gbɔ. Eye esi wòva ɖo Aƒetɔ Yesu gbɔ la, Aƒetɔ Yesu gblɔ
amesi wònye la nɛ, he—hegblɔ nuwo kuɖe eƒe agbe ŋuti. Enyo, Yesu
ma ke gale agbe egbe. Eya…Miexɔ se be Efɔ̃ tso amekukuwo domea?
Ɖe miexɔ se be Mesia ƒe Gbɔgbɔ la gale agbe le Hamea me, egbe,
tututu abe alesi Wònɔ anyi kokoko enea? Esɔ gbe.
121 Azɔ, mi amesiwo le ameha la dome, gbedoɖameta gbalẽvi mele
mia si o la, mikpɔ go sia me miagblɔ be, “Aƒetɔ!” Tsã ya ɖe,
gbedoɖameta gbalẽviwo mele ameha la dome o, mexɔ wo katã wotsi
tre ɖe afisia. Mi amesiwo le ameha la dome migblɔ be, “Aƒetɔ, Wò ka
asi ŋunye.” Miakpɔ nusi dzɔ. Miakpɔ nusi dzɔ…?…
122 Azɔ, amegã, ne mɔnua ɖe le xexeame si makpe ɖe ŋuwò la,
mawɔe. Mikpɔea, ɖeko menye, ɖeko míenye amedzrowo le afisia,
ke zi gbãtɔ esi me—medo go wò. Gake dɔ kpɔ ŋkunye me, abe osɔfo
ene, be magblɔ Nyateƒe la eye maɖi ɖase le Yesu Kristo ŋu. Ke, azɔ,
nyemedi be nàgblɔ naneke nam o. Medi ko be miaɖo eŋu nam nenye
alo menye nyateƒe o, eye ekema miaɖe asi Wòawɔe. Eye ne Awɔe
nenema ke le nyagblɔkpea dzi afisia, le ŋutilã sia me, abe alesi Wòwɔe
le Yesu ƒe ŋutilã me!

Emae nye Mawu, le Kristo me. Yesu gblɔ be, “Nyemewɔa naneke
vaseɖe esi Fofo, si le Menye la, atsɔe Fiam o. Eyae gblɔa nusi mawɔ
la Nam.” Eyata menye Yesu ye gblɔe na nyɔnua o. Ke Fofo, si le Eme
lae, gblɔe na nyɔnu la. Menye—menye Yesue nya amesi Simon Petro
nye o, ke Fofo si nɔ Eme lae, nya amesi Simon Petro nye. Nenemae.
Mikpɔea? Nenemae.
123 Mate ŋu agblɔ na wò, fifia, be ènye Kristotɔ, ẽ, amegã, elabena
a—a—amexɔxɔ gbɔgbɔ aɖe le zi nyem le mewò kple dzoxɔxɔ. Ke,
amea, enye xɔsetɔ. Enye Kristotɔ. Eye ele tamebubu ƒe nɔnɔmea
ɖe me si ho dɔgbomedɔ na wò. Ele teƒea? [Nɔviŋutsu la gblɔ be,
“Ele teƒe.”—Tala.] Mikpɔea? Mikpɔea? Azɔ, esia sɔ gbe tututu. Aleke
wòwɔe ɖo? Aleke wɔ menya nusia? Aleke pɛ le xexeame mate ŋu
anya numa gbeɖe? Miekpɔ mía nɔewo kpɔ tsã o. Nyateƒee. Alo oa?
[“Nyateƒee.”] Ɖewohĩ Eyama agblɔ nu bubu aɖe na wò kuɖe ŋuwò.
Magblɔe na mi. Nane enye si. Mekpɔ nyɔnua ɖe le gbɔwò. Eli kpli
wò. Srɔw̃ò wònye. Eya hã, hiã kpekpeɖeŋu aɖe. Ɛ,̃ amegã. Èxɔe se be
Mawu ate ŋu agblɔe nam le afisia nusi gblẽ le srɔw̃ò ŋua? [“Menya
be Ate ŋui.”] Esɔ gbe, amegã. Dzidɔ le eŋu, kple fuɖeɖewo sɔŋ. Ele
eteƒe. Alo oa? Tamebubu, le eya hã dzi. Ɛ,̃ amegã. Azɔ, mètso du
sia me o. Nàdzo ato mɔ sia ne èyina mia de, heyina ɖe Cincinnati.

Ele teƒe. Ètso Cincinnati, Ohio. Wò ŋkɔ enye Milliken. Trɔ, nàdzo yi
aƒe, wò lãme asẽ. Aƒetɔ la ayra wò eye nakpɔ dɔyɔyɔ, wò kple srɔw̃ò.
Mawu nayra wò.

Va, amegã. Èxɔe sea? Azɔ xɔse nenɔ asiwò ko. Mègake ɖi o.
124 Azɔ minɔ bubudede me. Amesiame azɔ minɔ anyi kple bubu
vavã, mizi ɖoɖoe. Mikpɔea, Gbɔgbɔ Kɔkɔe wɔna kpokpoo. Ame
nenie nya nenema? Ewɔna kpokpoo vavã, Gbɔgbɔ Kɔkɔe, mikpɔea,
kplamatsedoame sue ɖe koe ɖea fu Nɛ.
125 Le dɔkitawo ƒe nya nu la, ele kuku ge enumake, kpakple dzidɔ.
Ele teƒe. Etso Chicago va afisia, Am. Mosley. Wò ŋutɔ ŋkɔwò enye
Theodore. Èxɔ Mawu dzi sea? [Nɔviŋutsu la gblɔ be, “Ɛ.̃”——Tala.]
Ekema dzo yi aƒe atsi agbe, le Yesu Kristo ƒe Ŋkɔ me, eye wò lãme
nasẽ. Mawu nayra wò.
126 Èxɔ Mawu dzi sea? [Nɔvinyɔnu la gblɔ be, “Mexɔe se vavã. Ɛ,̃
amegã.”—Tala.] Ele fu kpem le dɔlélea ɖe si lé wò ata la si me. Wò
hã, ètso dua godo. Etso Owensboro, Kentucky. Wò ŋkɔ enye Aƒn.
Lamb. Trɔ yi aƒe eye wò lãme nasẽ.
127 Aƒenɔ si nɔa anyi ɖe afima tututu, eya hã tso Owensboro. Nu té
no na wò le asifia. Woɖoe be wòawɔ dɔ na wò, etsɔ si gbɔna. Heyi,
xɔe se, eye natsi agbe.
128 Èxɔe sea, amegã? [Nɔviŋutsu la gblɔ be, “Ɛ,̃ mexɔe se.”—Tala.]
Míenye amedzrowo na mía nɔewo. Wò ŋkɔ enye Am. Gilmore. Ele
teƒe. Ètso Anderson, Indiana, afisi Mawu ƒe Hame gã laƒe zɔɖeɖe la
le. Ele teƒe. Ètsi tre ɖe afisia ɖe viwò nyɔnuvi si le dɔ lém le akpa
ɖeka. Ekplibɔ le akpa ɖeka. Èxɔe sea? Ekema yi aƒe me eye nàkpɔe
alesi èxɔe se. Esɔ gbe. Mawu nayra wò. Xɔse nanɔ asiwò. Xɔe se.
129 Èxɔe se kple wò dzi katã, amegã? [Nɔviŋutsu la gblɔ be, “Ɛ,̃
amegã.”—Tala.] Ètso Indianapolis. Ènye Nyanyuie ƒe osɔfo. Srɔw̃ò
ye. Uh-huh. Eya hã le dɔ lém. Èle vehlomedɔ lém le eƒe vehlo me.
Dɔkita…Dzidɔ le eŋu; etsaka vie. Mekpɔ be mele nu sem le eƒe to me
o. Nukae…Va afii.

Wò toku ƒe gbɔgbɔ, le Yesu Kristo ƒe Ŋkɔ me, meɖe gbe nawò to
Mawu gbagbe la dzi, do go le nyɔnua me.

Azɔ nàte ŋu ase ŋkɔnye nyuie azɔ. Mia kple eve miate ŋu adzo yi
aƒe eye miahaya. Trɔ yi wò aƒe. Èɖo tom, ke wò lãme asẽ. Àhaya.
130 Èxɔe se kple wò dzi bliboa? Ɖo xɔse ɖe Mawu dzi ko. Xɔe se.
131 Ƒunukpeƒedɔ xoxoe ma kple etɔewo vɔɖ̃i ŋutɔ. Èxɔe se be Mawu
ayɔ dɔ yea? Ekema zɔ tẽ to afima. Heyi aƒe, nànɔ Eƒe Ŋkɔ kafum, anɔ
gbɔgblɔm be, “Akpe na Wò, Aƒetɔ Yesu lɔlɔã.”

Nusita melé numa kaba ŋutɔ la, nu ma kee le nyɔnu sia hã ŋu,
ƒunukpeƒedɔ.

Èxɔe se be Mawu ayɔ dɔ yea? [Nɔviŋutsu la gblɔ be,
“Ɛ.̃”——Tala.] Esɔ gbe, amegã. Ekema zɔ tẽ to afima ko, nàgblɔ be,
“Akpe na Wò, Aƒetɔ Yesu,” eye nàdzo yi aƒe.
132 Esɔ gbe, nɔvinyɔnu, trɔ ko nadzo, ke xɔe se. Lialia le wò klowo
me, le afisia, eye dzidɔ hã le ŋuwò, kple bubuawo. Trɔ yi aƒe ko,
nàgblɔ be, “Akpe na Wò, Aƒetɔ Yesu,” eye nàhaya. Xɔe se kple nusi
katã le mewò.
133 Èxɔe sea? Ekae kuɖe amesiwo le egodo afima ŋu, mia dome amea
ɖewo, miaxɔe sea?
134 Aƒenɔ sue si nɔ anyi ɖe afima, si ƒe ɖa le yibɔ, si ŋu kpeŋui le, èxɔe
se be Mawu ayɔ dɔ yea? Nàlɔ̃ axɔea? Esɔ gbe. Ne nàlɔ̃ la, Awɔe.
135 Mawunyagblɔla aɖe nɔ anyi ɖe afisia, enɔ anyi ɖe afisia, le didim
be yeazɔ kple Mawu kplikplikpli wu tsã. Menye nenema, amegã?
Èxɔe se be Mawu awɔe na wòa? Do wò asi ɖe dzi nagblɔ be, “Melɔ̃
ɖe dzi.” Uh-huh.
136 Aƒenɔ sia sie nɔ anyi ɖe afisia, eɖiɖi eƒe asi ɖe anyime. Ele
gbɔgbɔme kuxi aɖe me siŋu wòle tame bum le. Ele teƒe.
137 Afii la aƒenɔ sue esi, le eɖokui biam be yele vi dzi gea. Ele teƒe.
Ènɔ nye takpekpewo dometɔ ɖeka me kpɔ. Medo ŋugbe na wò, to
Mawu dzi, àdzi vi. Nyemewɔe oa? Esɔ gbe. Ekema dzo yi aƒe eye
nàxɔe. Mègaxanu le eŋuti azɔ o.
138 Miexɔe se kple miaƒe dzi bliboa, mi katã? Mia dometɔ ɖesiaɖe
xɔe sea? Abraham ƒe Nuku la atsɔ agbo la anyi domee, futɔ ƒe agbo
la. Ɖe mienye Abraham ƒe Nuku, to Yesu Kristo mea? Mikɔ asiwo yi
dzi nenye be mienyee.

Ekema mida asiwo ɖe mia nɔvi dzi, ɖe mia nɔvi dzi, ɖe ame bubu
dzi. Mida miaƒe asiwo ɖe mia nɔewo dzi. Mitsɔ agbo la nyi domee azɔ.
Enye mia tɔ. Enye mia tɔ. “Xɔse ƒe gbedodoɖa la aɖe dɔléla la. Mawu
afɔ woɖe tsitre.” Esɔ gbe, mido gbe ɖa alesi miate ŋu awɔe. Mido gbe
ɖa alesi miewɔnɛ le miaƒe hamea me. Mido gbe ɖa ɖe amesiwo le mia
gbɔ ta azɔ. Mida miaƒe asiwo ɖe mia nɔewo dzi ne miado gbe ɖa.
139 Aƒetɔ Yesu, míeva le Fiaƒome Nuku gã Ŋusẽkatãtɔ ma, ƒe Ŋkɔ
me, Abraham ƒe Nuku, si ŋugbe wodo Nɛ le to la dzi afisi Ena alẽvi
la le; hetsɔ alẽvi ma da ɖe gbedadaƒo, nu wɔnukua aɖe, nenema ke
abe alesi Èwɔ kadzidɔe mawo, etsɔ si va yi.

Mele gbe dom ɖa, Oo Aƒetɔ Mawu, be Nàdɔ Ŋusẽ ɖa, xɔse aɖe.
Eye na be Nuku ɖesiaɖe…menya be wole ewɔ ge, Aƒetɔ, elabena
Ègblɔ be, “Abraham ƒe Nuku.” Ke ne amea ɖewo le afisia si le eɖokui

bum be yenye Nuku, ke menye Nukua o la, tsɔe ke wo ɖe woƒe susu
ta le afisia, alo ebubu ɖe wo ɖokui ta. Eye na ko be Gbɔgbɔ Kɔkɔe la
nana be woƒe luʋɔ nalé dzo kple xɔse gbagbe. Na be Gbɔgbɔ Kɔkɔe
la naƒo ya ɖe dzi sia dzi me ahayɔ dɔ amesiame le afisia. Woda woƒe
asiwo ɖe wo nɔewo dzi.

Fiaƒome Nuku la gblɔ be, “Dzesi siawo lakplɔ amesiwo xɔe se la
ɖo. Ne woda asi ɖe dɔlélawo dzi la, woƒe lãme lasẽ.” Eye Amesi do
ŋugbe la le afii fifi laa, hele Eɖokui ɖem fia be Yele afisia. Nuku la
le afima woƒe asiwo le wo nɔewo dzi. “Dzesi siawo lakplɔ amesiwo
xɔe se la ɖo.” Gbɔgbɔ Kɔkɔe la natsra to woƒe asi sia asi me, age ɖe
amewo ƒe dziwo me, ɖe woƒe ŋutilãwo me, eye woayɔ dɔ amesiame
si le Mawu ƒe Ŋku me. Na wòava me dzro, Aƒetɔ.

Meka mo na abosam. Meka mo na dzimaxɔse. Meka mo na
gbɔgbɔ makɔmakɔ ɖesiaɖe. Meka mo na ɖokuiflula ɖesiaɖe. Meka
mo na nusianu si tsitre ɖe Mawu ƒe Nya ŋu. Eye na be Gbɔgbɔ Kɔkɔe
naxɔ Eƒe nɔƒe le amewo ƒe dzi me, fifi laa, to xɔse me. Na be dɔléle
ɖesiaɖe kple dɔvɔ̃ ɖesiaɖe, dɔléame ɖesiaɖe nadzo le amewo dzi, le
Yesu Kristo ƒe Ŋkɔ me. Amen.
140 Azɔ, Abraham ƒe Nuku, mietso fiaƒome la me, mietso ŋugbedodo
la me, to Mawu ƒe amenuveve kple kpekpeɖeŋu me, ame nenie le
mia dome ate ŋu akɔ asi dzi, agblɔ be, “Mexɔ nusi mebia la.” Akpe
na mi. Eyae ma. Eyae nye nusita ŋugbedodo la li ɖo. Numa tae wona
ŋugbedodo la ɖo, bene miate ŋu anye nuwo katã ƒe domenyila, to
Yesu Kristo amesi ɖe mi la me. Eɖe wò tso nuvɔ̃ me. Eɖe wò tso
dɔléléwo me. Eɖe wò tso ku me. Eɖe wò tso tsiẽƒe si me. Eɖe wò tso
yɔdo si me.
141 Miagblɔ be, “Nɔviŋutsu Branham, gake mí katã míeyina yɔdo
me.” Gake yɔdo la mate ŋu alé mí ɖi o. Ye hã, yi ɖe me, gake mate
ŋu Alée o. Kakaɖedzitɔe. Mate ŋu Alée o.
142 “Enyo, Nɔviŋutsu Branham, wotem kpɔ ale gbegbe.” Eya hã,
wotee kpɔ. Gake Eɖe wò tso tetekpɔ me.
143 “Megakplɔ mí yi ɖe tetekpɔ me o, ke ɖe mí ɖa tso vɔɖ̃itɔ la gbɔ.”
Mikpɔea, Ewɔe. Ye katã nye tɔwò. Nusianu nye tɔwò, to Yesu Kristo
dzi. Etsɔa nusianu na wò, faa. Fe aɖeke mele eŋu o, alo naneke o.
Enye tɔwò fifi laa. Ɖe dzi mele dzɔwòm ɖe eta oa? Ɖe dzi mele mia
dzɔm ɖe Eyama ta oa? Akpe nanye Mawu tɔ.
144 Azɔ, subɔsubɔ anɔ anyi, fiẽ sia. Ɛ.̃ Fiẽ sia ye, ga adre kple afã fiẽ
sia. Maɖe asii be kplɔla nagblɔe na mi. Va yi dzi. Va yi dzi.

Azɔ, le Kwasiɖagbe si gbɔna ŋdi, ne Aƒetɔ dɔmenyotɔ la lɔ̃ la,
matrɔ va ado gbe ɖa ɖe dɔlélawo ta, le agbadɔa me, alo afisie ko. 

